Монгол Улсын Их Хурлын 2010 оны намрын ээлжит чуулганы Төрийн байгуулалтын байнгын хорооны 2010 оны 12 дугаар сарын 01-ний өдөр (Лхагва гариг)-ийн хуралдаан 10 цаг 10 минутад Төрийн ордны “А” танхимд эхлэв.

УИХ-ын гишүүн Д.Дондог ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 11 гишүүн ирж, 52.3 хувийн ирцтэй байв. 


Чөлөөтэй: Н.Алтанхуяг, Э.Бат-Үүл, Э.Мөнх-Очир, Ц.Мөнх-Оргил, Ж.Сүхбаатар, Д.Энхбат;


Өвчтэй: Ц.Батбаяр, С.Ламбаа, Д.Лүндээжанцан, Р.Раш;

Нэг. Үндсэн хуулийн цэцийн 2010 оны 11 дүгээр сарын 17-ны өдрийн 07 дугаар дүгнэлт
Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, УИХ-ын Тамгын газрын зөвлөх А.Туул, УИХ-ын Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав. 

Үндсэн хуулийн цэцийн дүгнэлттэй холбогдуулан УИХ-ын гишүүн Х.Тэмүүжин санал хэлэв. 


Д.Дондог: - 1. Монгол Улсын Их Хурлын Сонгуулийн тухай хуулийн 50 дугаар зүйлийн 50.7 дахь хэсэгт “эцэслэн” гэж заасан нь Монгол Улсын Үндсэн хуулийн 16 дугаар зүйлийн 14 дэх заалтын “Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл уг эрхээ хамгаалуулахаар шүүхэд гомдол гаргах, шударга шүүхээр шүүлгэх” гэсэн заалтыг зөрчсөн байна гэдгийг хүлээн зөвшөөрч байгаа гишүүд гараа өргөнө үү. 


Зөвшөөрсөн:

0


Татгалзсан:

10


Бүгд:


10


Гишүүдийн олонхийн саналаар дэмжигдсэнгүй.


2. Монгол Улсын Их Хурлын Сонгуулийн тухай хуулийн 50 дугаар зүйлийн 50.7 дахь хэсэгт “эцэслэн” гэж заасан нь Монгол Улсын Үндсэн хуулийн 47 дугаар зүйлийн 1 дэх хэсгийн “Монгол Улсад шүүх эрх мэдлийг гагцхүү шүүх хэрэгжүүлнэ” гэсэн заалтыг зөрчсөн байна гэснийг хүлээн зөвшөөрч байгаа гишүүд гараа өргөнө үү. 


Зөвшөөрсөн:

0


Татгалзсан:

10


Бүгд:


10


Гишүүдийн олонхийн саналаар дэмжигдсэнгүй.


Байнгын хорооноос гарах санал, дүгнэлтийг УИХ-ын гишүүн Д.Загджав УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 15 минутад хэлэлцэж дуусав.
Хоёр. Төрийн дээд цол, одон, медалийн тухай, Захиргааны хариуцлагын тухай хуульд нэмэлт оруулах тухай, Зарим зарлиг, тогтоолыг хүчингүй болсонд тооцох тухай хуулийн төслүүд, Монгол Улсын цол, Төрийн шагнал, одон медалийн тодорхойлолт батлах тухай Улсын Их Хурлын тогтоолын төсөл (хэлэлцэх эсэх)

Байнгын хорооны дарга, УИХ-ын гишүүн Ө.Энхтүвшин хуралдааныг даргалав. 

Хэлэлцэж буй асуудалтай холбогдуулан УИХ-ын Тамгын газрын зөвлөх Б.Балган, УИХ-ын Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг УИХ-ын гишүүн Ш.Сайхансамбуу, Ажлын хэсгийн санал, дүгнэлтийг УИХ-ын гишүүн Ж.Батсуурь нар танилцуулав. 

Төсөл санаачлагчийн болон Ажлын хэсгийн танилцуулгатай холбогдуулан УИХ-ын гишүүн Су.Батболд, Д.Очирбат, Х.Тэмүүжин, Ч.Сайханбилэг, Ө.Энхтүвшин, Д.Загджав нарын асуусан асуултад УИХ-ын гишүүн Ш.Сайхансамбуу, Ж.Батсуурь нар хариулж, тайлбар хийв. 

УИХ-ын гишүүн Н.Энхболд, Ш.Сайхансамбуу нар санал хэлэв. 

Ө.Энхтүвшин: - Хуулийн төслийн хэлэлцэх асуудлыг түр хойшлуулъя гэсэн саналыг дэмжиж байгаа гишүүд гараа өргөнө үү. 


Зөвшөөрсөн:

7


Татгалзсан:

4


Бүгд:


11


Гишүүдийн олонхийн саналаар дэмжигдлээ.


Уг асуудлыг хойшлуулахаар тогтов. 


УИХ-ын дэд дарга Н.Энхболд товч мэдээлэл хийв.



Хуралдаан 11 цаг 25 минутад өндөрлөв.
Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН
ХОРООНЫ ДАРГА






Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ







Ц.АЛТАН-ОД
МОНГОЛ УЛСЫН ИХ ХУРЛЫН 2010 ОНЫ 

НАМРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН 

БАЙНГЫН ХОРООНЫ 2010 ОНЫ 12 ДУГААР САРЫН 01-НИЙ ӨДӨР 

(ЛХАГВА ГАРИГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 10 минутад эхлэв. 


Д.Дондог: - Гишүүдийн энэ өдрийн амгаланг айлтгая. Ө.Энхтүвшин дарга хараахан ирж амжаагүй байна. Гишүүд хүлээгээд байвал хурлаа эхэлж байгаач гэсэн байна. Одоо Г.Баярсайхан гишүүн, Д.Одхүү гишүүн, Ч.Сайханбилэг гишүүн гурав орж ирж байгаа юм байна. Ингээд ирц бүрдэж байгаа юм байна. 


Өнөөдрийн Байнгын хорооны хуралдаанаар хэлэлцэх асуудлыг танилцуулъя. Нэгдүгээрт, Үндсэн хуулийн цэцийн 2010 оны 11 дүгээр сарын 17-ны өдрийн 07 тоот дүгнэлт. Хоёрдугаарт, Төрийн дээд цол, одон медалийн тухай, Захиргааны хариуцлагын тухай хуульд нэмэлт оруулах тухай, Зарим зарлиг, тогтоолыг хүчингүй болсонд тооцох тухай хуулийн төслүүд, Монгол Улсын цол, Төрийн шагнал, одон медалийн тодорхойлолт батлах тухай УИХ-ын тогтоолын төсөл гэсэн ийм хоёр асуудлыг хэлэлцье гэж төлөвлөсөн байна. 


Хэлэлцэх асуудалтай холбоотой асуулт, саналтай гишүүн байна уу? Хэлэлцэх асуудалтай холбоотой асуулт, санал үгүй бол хэлэлцэх асуудлаа батлах уу? Баталъя гэж байгаа гишүүд гараа өргөчихье. Дэмжлээ. 

Нэг. Үндсэн хуулийн цэцийн 2010 оны 11 дүгээр сарын 17-ны өдрийн 

07 дугаар дүгнэлт

Эхний асуудалдаа оръё. Үндсэн хуулийн цэцийн 2010 оны 11 дүгээр сарын 17-ны өдрийн 07 тоот дүгнэлтийн тухай ярилцъя. 


Тэгэхээр шинэ гарсан тогтоолоор бол Үндсэн хуулийн цэцийн гишүүд энд ирж Байнгын хороон дээр бас тайлбар өгч асуулт хариулт явуулах тийм журамгүй болсон юм байна. Тэгэхээр Байнгын хороо өөрөө бие даагаад ярилцаад явах болжээ ингэж ойлгож байна. Тухайлбал одоо 2010 оны 6 сарын 09-ны өдрийн 02 тогтоолоор ингэж шийдвэрлэсэн байна. Үндсэн хуулийн цэцийн тогтоол гарсан юм байна. 


Тэгэхээр энд Үндсэн хуулийн цэцийн дүгнэлттэй холбоотой асуулт асуух, үг хэлэх гишүүн байна уу? Энэ чинь асуугаад байх юм бидэнд юу байх вэ. Хэн хариулах вэ. Үг хэлэх саналтай гишүүн байна уу? Х.Тэмүүжин гишүүн. Х.Тэмүүжин гишүүн үг хэлье. Өнөөдрийн хуралдаанд Сонгуулийн ерөнхий хорооны дарга Н.Лувсанжав дарга оролцож байгаа. 


Х.Тэмүүжин: - Яг энэ маргаан бол судлаачдын хувьд бараг 10-аад жилийн өмнөөс ярьж байсан. Тэр сэдвийн хүрээнд одоо энэ маргаан үүсэж байгаа юм л даа. Үндсэн хуулийн тухайн заалт нь 1992 онд бичихдээ шударга шүүхээр шүүлгэх гээд биччихсэн. Тэгээд шударга шүүхээр шүүлгэх гээд бичсэн энэ тохиолдлыг шүүх болон Үндсэн хуулийн цэц юу гэж ойлгож байгаа вэ гэхээр аливаа маргаан шүүхээр эцэслэн шийдвэрлэгдэх ёстой гэсэн тийм байр сууринд очиж байгаа юм билээ. Тэгж ойлгож байгаа. Зүгээр Үндсэн хууль судлаачид юм уу тэдний ярьж байгаа дүгнэлт болон бусад улс орнуудын Үндсэн хууль дээр иймэрхүү утга бүхий заалт юу гэж бичигдсэн байдаг вэ гэхээр шударгаар шүүлгэх эрхтэй гэдэг байдлаар бичигдсэн байдаг. Тэгээд ямар нэгэн маргаан шийдвэрлэж байгаа процесс нь өөрөө тэр хүний оролцоог хангасан, эрх ашгийг хамгаалах бололцоотой, шударга гэж хэлж болох тийм шаардлагуудад нийцсэн процесс байх тухай ярьж байгаа юм. Ийм процесс бүхий институтууд тодорхой маргааныг шийдвэрлэж байх бололцоотой. 


Жишээ нь, Сонгуулийн ерөнхий хороо тийм процессоор сонгуулийн маргааныг шийдвэрлэнэ. Арбитр бас тийм процессоор тодорхой маргааныг шийдвэрлэнэ. Шүүх бас тийм процессоор гэж явж байгаа юм. Уг нь бол. Гэтэл манайд аваачаад байгууллага шиг институтцийг аваачаад тодорхойлсон учраас шударга шүүхээр шүүлгэх гэдэг эрхийг зөвхөн шүүхээр л бүх асуудал шийдэгдэж байх ёстой гэдэг тийм модон явцуу ойлголт руу шахаж байна л даа. Магадгүй Үндсэн хуулийн цэц дээр яг энэ агуулгаар ойлголцож чадахгүй бол УИХ-аас Үндсэн хуульд нэмэлт, өөрчлөлт оруулах явцдаа магадгүй тодорхой хугацааны дараа оруулах л байх. Тэгэх явцдаа энэ ойлголтыг бас засаж хуульчлах шаардлага гарч ирж байгаа юм. Хэрэв ойлголцохгүй. Тэгж засахгүй бол шүүхийн ойлгож байгаагаар арбитр хүртэл маргааныг шийдэж чадахгүй заавал шүүхээр эцэслэн шийдэгдэх ёстой гэдэг тийм юм руу шахаж байгаа юм. 


Гэтэл шүүхээс гадуур ер нь дэлхий нийтийн тодорхой чиг хандлага чинь, тэр дундаа иргэний маргаан дээр шүүхийг өөрийг нь өрсөлдөөнд оруулж эхэлж байна шүү дээ. Шүүхээр бус, гэхдээ шударга тийм процессоор маргаанаа шийдвэрлүүлэх альтернативуудыг олон хэмжээнд хуульчилж эхэлж байгаа юм. Тэгэхээр Монгол Улсын Үндсэн хуулиар бол энэ хориотой болох гээд байна л даа. Цэцийн дүгнэлтээр. Шүүхийн ойлгож байгаагаар. Эцсийн дүндээ энэ нөгөө талаасаа сонгуулийг зохион байгуулж байгаа байгууллага, сонгуулийн хууль тогтоомж мэдэхээсээ илүүтэйгээр шүүх мэддэг болж эхэлж байгаа юм. Үндсэндээ нөгөө Үндсэн хуулийн хоёр том зарчим ардчилал, эрх зүйт ёс гээд энэ хоёр механизм чинь нэг нэгэндээ зөрчилдөхгүй бие дааж оршин байх бололцоог нь алга болгоод ардчиллыг өөрийг нь эрх зүйт ёсоор хязгаарлах тийм алхам руу хийж эхэлж байгаа байхгүй юу. Бүх юмыг шүүх мэднэ гэдэг зарчим руу. 


Тэгээд энийг яаж ойлгох юм. Энэ удаадаа УИХ бол авахгүй гээд Цэцийн эцсийн дүгнэлт рүү энийгээ арай өөр, Үндсэн хуулийг өөрийг нь хөгжүүлэхэд олон улсын хөгжлийн түвшинд очиж хараачээ гэдэг байдал руу буцаагаад, Цэц үнэхээр тэгж тайлбарлах боломж алга, энэ Үндсэн хуулийн чинь энэ үг үсэг ийм байна гээд явах юм бол цаашдаа Үндсэн хуульд өөрчлөлт оруулах хэмжээний юм болох байх. 


Д.Дондог: - Өөр саналтай  үг хэлэх гишүүн байна уу? Алга уу? За тэгвэл үг хэлэх үйл ажиллагаагаа тасалъя. Ингээд үг хэлэх гишүүд саналаа хэлж дууслаа. Одоо Чуулганы дэгийн тухай хуулийн 32.1-д заасны дагуу Цэцийн дүгнэлтийг хэлэлцэн санал, дүгнэлт гаргахдаа холбогдох хууль, УИХ-ын хууль, бусад шийдвэрийн Үндсэн хууль зөрчсөн гэсэн зүйл, хэсэг, заалт бүрээр. Хэрвээ Үндсэн хуулийн хэд хэдэн заалтыг зөрчсөн бол Үндсэн хуулийн холбогдох заалт тус бүрээр нь тусад нь санал хураалт явуулна гэсэн ийм хуулийн заалттай. Тэгээд санал хураалт явуулъя. Үндсэндээ хоёр зүйл дээр санал хураалт явуулахаар байгаа. Тус тусад нь хураана гэсэн учраас. 


Та бүхэн анхааралтай сонсоно биз. Тэгээд нэгдүгээрх нь, Монгол Улсын Их Хурлын Сонгуулийн тухай хуулийн 50 дугаар зүйлийн 50.7 дахь хэсэгт эцэслэн гэж заасан нь Монгол Улсын Үндсэн хуулийн 16 дугаар зүйлийн 14 дэх заалтын Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл уг эрхээ хамгаалуулахаар шүүхэд гомдол гаргах, шударга шүүхээр шүүлгэх гэсэн заалтыг зөрчсөн байна гэж. Энэ зөрчсөн байна гэдгийг хүлээн зөвшөөрч байгаа гишүүд гараа өргөнө үү. 


10-аас 0. Дэмжсэн гишүүн байхгүй байна. Зөрчөөгүй гэж үзэж байна. 


Хоёрдугаарт, Монгол Улсын Их Хурлын Сонгуулийн тухай хуулийн 50 дугаар зүйлийн 50.7 дахь хэсэгт эцэслэн гэж заасан нь Монгол Улсын Үндсэн хуулийн 47 дугаар зүйлийн 1 дэх хэсгийн Монгол Улсад шүүх эрх мэдлийг гагцхүү шүүх хэрэгжүүлнэ гэсэн заалтыг зөрчсөн байна гэснийг хүлээн зөвшөөрч байгаа гишүүд гараа өргөнө үү. Хоёр дахь заалт. 


10-аас 0. Дэмжсэн гишүүн байхгүй байна. 


Ингээд гишүүд хүлээн зөвшөөрөхгүй, дэмжихгүй байна гэсэн үг. Ингээд Байнгын хорооны санал, дүгнэлтийг УИХ-ын чуулганы нэгдсэн хуралдаанд Д.Загджав гишүүн танилцуулах уу. За ингээд нэгдүгээр асуудлаа хэлэлцэж дууслаа. 

Хоёр. Төрийн дээд цол, одон, медалийн тухай, Захиргааны хариуцлагын тухай хуульд нэмэлт оруулах тухай, Зарим зарлиг, тогтоолыг хүчингүй болсонд тооцох тухай хуулийн төслүүд, Монгол Улсын цол, Төрийн шагнал, одон медалийн тодорхойлолт батлах тухай Улсын Их Хурлын тогтоолын төсөл (хэлэлцэх эсэх)

Хоёр дахь асуудалдаа оръё. Төрийн дээд цол, одон, медалийн тухай, Захиргааны хариуцлагын тухай хуульд нэмэлт оруулах тухам, Зарим зарлиг, тогтоолыг хүчингүй болсон тооцох тухай хуулийн төслүүд, Монгол Улсын цол, Төрийн шагнал, одон медалийн тодорхойлолт батлах тухай УИХ-ын тогтоолын төсөл, хэлэлцэх эсэх асуудал байгаа. 


Хуулийн төслийн танилцуулгыг УИХ-ын гишүүн Ш.Сайхансамбуу гишүүн хийнэ. 


Ш.Сайхансамбуу: - Энэ өглөөний амгаланг та бүхэнд айлтгая. Монгол Улсын Төрийн дээд цол, одон, медалийн тухай хуулийн төслийг санаачилж Монгол Улсын Их Хурлын дарга 2010 оны 03 сарын 25-нд өргөн барьсан. Ингээд энэ хуулийн талаар товч танилцуулгыг гишүүд та бүхэнд танилцуулъя. Яагаад энэ хуулийг санаачлах, ярилцах болов гэдэг асуудал хамгийн эхэнд тавигдаж байгаа. 


Монгол Улс 1990 онд зах зээлийн харилцаанд шилжээд өдгөө 20 жил явж байна. Манай хуучин социализмын үед хэрэглэж байсан шагнал урамшлыг ялангуяа энэ сүүлийн 2000 оноос хойш иргэд ихээхэн хэмжээгээр шүүмжлэх болсон. Шагналын нэр хүнд бол үндсэндээ байхгүй болсон. Их хавтгайрсан олон шагнал сар болгон шахуу явагддаг. Ямар нэгэн ойн арга хэмжээ, төрсөн өдөр, тэгээд одоо үндэсний баяр наадам, цагаан сар гээд ерөөсөө шагналгүй сар гэж бараг үндсэндээ байхгүй болсон. Иргэдийн гол шүүмжилж байгаа, хөдөө орон нутаг, тойрогт ажиллаж байхад их олон санал тавьж байсан юм. Энэ шагналын системыг өөрчлөх арга ер нь байдаг болов уу гэж. 


Ингээд Ц.Даваасүрэн гишүүн, З.Алтай гишүүн бид гурав бас боловсруулж, мэргэжлийн, энэ шагналын, хуучин тогтолцооны үед болоод одоо ажиллаж байгаа улсуудаас санал, одоо янз бүрийн саналуудыг ихээхэн хэмжээгээр авсан. Ингээд үндсэндээ энэ хуулийн төслийг боловсруулж өргөн барьсан юм. 


Манай улс одоо хуучин, хамгийн гол яригдах юм бол энэ шагнал одоо өөрөө Чингис хааны одонгоос бусад бүх шагналууд нь дандаа хуучин Ардын Их Хурлын тэргүүлэгчдийн зарлигаар бий болж байсан шагналууд байгаа юм. Баатар цолоос авахуулаад, шударга журам медаль хүртэл, ингээд судлаад үзэхээр зэрэг дандаа хуучин Ардын Их Хурлын тэргүүлэгчдийн тэдэн оны тэддүгээр сарын тийм тийм дугаарт зарлигаар бий болгосугай гээд ингээд явсан ийм шагналууд байгаа юм. Нэгдүгээрт. 


Хоёрдугаарт, нэр томъёоны хувьд бас болж өгөхгүй. Жишээлбэл одоо Хөдөлмөрийн гавъяаны улаан тугийн одон, Алтан гадас одон гээд ингээд. Чухам юу бодож юу мөрөөдөж нэрлэсэн нэр утга нь алдагдсан. Хуучин социализмын үед яах вэ Хөдөлмөрийн гавъяаны улаан тугийн одон гэдгийг бол Оросын Зөвлөлт Холбоот Улс гэж байхад тэдний Хөдөлмөрийн гавъяаны улаан тугийн одонг дууриалгаж ийм одон хийжээ гэж. 


Дараагийн нэг асуудал нь болохоор зэрэг хавтгайруулж их шагнал явагдаж иргэд, олон түмний дургүйцлийг төрүүлдэг. Ер нь энэ шагнал бол ихэнхи хүмүүсийн ярьж байгаагаар ерөөсөө одоо Ерөнхийлөгчийн зарлигаар олгогддог. Ерөнхийлөгчийн Тамгын газрын хүрээний хэдэн улсууд одоо энэ шагналыг хэнд яаж өгөх вэ гэдгийг зохион байгуулдаг ийм хэлбэрт шилжсэн. П.Очирбат гуайн үед ч тийм байсан. Н.Багабанди гуайн үед ч тийм байсан. 2000 онд Н.Энхбаяр Ерөнхийлөгч бас л ийм шүүмжлэлд их өртдөг. Одоо байж байгаа одооны Ерөнхийлөгч бас энэ хавтгайруулсан шагналд, шүүмжлэлд их өртдөг. Хамгийн сүүлийн жишээ гэхэд Ц.Элбэгдорж Ерөнхийлөгчийг 600 алтан гадас одонг нэг дор олгосон гээд л. Ноднин Ардчиллын 20 жилийн ойгоор өгсөн гээд л бөөн хэл ам болсон. 


Тийм учраас энэ шагналын нэр хүндийг өсгөж, энэ шагнал яг эзэндээ олгох хэмжээнд нь тохируулж нэр томъёог нь өөрчлөөд, нэр хүндийг нь өсгөөд ингээд одоо энэ шагналыг нэг удаа бүгдийг нь. Би түрүүн хэлж байсан. Одоо бол ерөөсөө ганцхан. 2005 онд энэ Чингис хааны одон гэдгийг УИХ-ын тогтоолоор олгогдож байгаа ганц одон нь энэ Чингис хааны одон. Энэ одон бол өөрөө 2 сая төгрөгийн өртгөөр босдог. Тэгээд 3 сая төгрөг дагалддаг. Ерөөсөө мөнгөн шагналтай ганц одон нь энэ. Гуравхан хүнд олгогдсон байдаг. Хоёр Ерөнхийлөгч, нэг хөгжмийн зохиолч Шарав гуайд ингээд өгөгдсөн байдаг юм билээ. 


Тийм учраас энэ Чингис хааны нэр хамгийн сүүлийн энэ Их Хурлын тогтоолоор батлагдсан энэ одонгийн нэр хүнд бол бусад шагналыгаа бодвол арай жаахан гайгүй нэр хүндтэй. Улсын баатар цолыг бол ерөөсөө нэг бол сансарт нисэж байж авах болзол байдаг, нэг бол дайнд орж амь насаа алдсан хойно авах болзолтой. Улсын баатар цол нь тийм. Одоо хоёрхон заалт. 


Хөдөлмөрийн баатар нь болохоор зэрэг одоо ямар ч системын хүн авч болдог. Ингээд одоо энэ шагналыг ер нь ямархуу байвал зохилтой юм бэ гээд энэ их олон юунуудыг судалгаан дээр үндэслэж хийсэн юмнуудаа би товчхон танилцуулъя. 


Төрийн дээд шагналын төрөл, эрэмбэ гэж. Энэ 5 дугаар зүйлд байж байгаа юм. 5.1-д болохоор төрийн дээд шагнал нь Монгол Улсын цол, Монгол Улсын төрийн шагнал, цаашид төрийн шагнал гэх. Мөн одон, медаль гэсэн нэг ийм дөрвөн эрэмбэтэй байя гэж. 5.2-т цол бол дараахь эрэмбэ төрөлтэй байя гэж үзсэн. Нэгэнтээ одоо Монголд бол 2 төрлийн баатар байна. Нэг нь Монгол Улсын баатар, нэг нь хөдөлмөрийн баатар гэсэн. Энэ бол ерөөсөө хоёр байх шаардлагагүй юм. Монгол Улсын баатар гэж байвал яасан юм бэ гэж. Энэ 5-ын ард цол байгаа юм. Ардын жүжигчин, ардын зураач, ардын уран зохиолч, ардын багш, ардын эмч гэсэн. Энэ 5 ардыг нь үлдээгээд явбал яасан юм бэ гэж. 


Төрийн шагнал нь Монгол Улсын төрийн шагнал гэсэн ганцхан төрөл байна. Энэ дотор 6 төрлийн одонг одоо бий болгоё гэж. Нэгдүгээрт, Чингис хаан одон. Одоо энэ бол байж байгаа. 2005 оны УИХ-ын тогтоолтой ганц одон маань энэ. Сүхбаатарын одон гэж. Сүхбаатарын одонг бол одоо байлгах нь зүйтэй. Энэ хүн бол Монгол Улсын тусгаар тогтнолтой салшгүй холбоотой ийм учраас энэ хүний одонг байлгая гэж. Өгөдэй хааны одон гэж байна, дараа нь. Дараа нь Хубилай хааны одонг бий болгоё. Энэ хоёр одонг бол нэгийг нь Хөдөлмөрийн гавъяаны улаан тугийн одонгийн оронд, нэгийг нь Алтангадас одонгийн оронд эрэмбэлж солъё гэж ингэж төсөлд тусгасан юм. 


Цэргийнхэн заавал шагнал байх ёстой гэж нэг ийм асуудал бас хууль боловсруулж байх явцад гарч ирсэн. Энэ цэргийн алдар одонг одоо хуучин байсан одонг нь байлгая. Дараа нь бас одоо энэ олон хүүхэд төрүүлсэн эхэд бас заавал юм өгч байх ёстой гэж. Эхийн алдар одонг нь байлгая гэж байна. Ингээд 6 төрлийн одон байна. 


Монгол Улсын медаль бол 2 болгоё гэж байгаа юм. Шударга журам медаль гэдэг нь бол бас нөгөө хуучин дэглэмийнхээ нэр томъёогоор нэрлэгдээд байгаа юм. Тийм учраас ихэнхи оронд эр зоригийн төлөө медаль гэж байдаг юм байна. Тэгээд эр зоригийн төлөөх медаль гэж нэрлэсэн. Ингээд найрамдал гэдэг нь гадны хүнд одоо бас нэг энгэрт нь зүгээд өгөх юм заримдаа хэрэг болоод байдаг юм шиг байгаа юм. Ингээд найрамдал медаль гэдгийг. Ердөө ийм хэдэн төрөл л бий болгож энэ хуулийн төслийг оруулж ирлээ. 


Эндээс хамгийн хэл ам дагуулдаг гавъяат гэсэн цол. Энийг байхгүй болгоод. Энэ олон хүний горьдоог нь дарж өгөөд, тэгээд байхгүй болгоё гэж. Тэгээд гавъяат гэдэг цол одоо ер нь бол ОХУ-д 45 төрлийн гавъяат байдаг юм байна. Манайд бол 28 төрлийн гавъяат байгаа юм. Бас нэмэгдэх. Батсуурь гишүүний санаачлаад байгаа төрийн гавъяат зүтгэлтэн гэсэн бас нэг гавъяат бий болох гээд. Энэнээс өмнө амжиж энэ хууль яригдаж байгаад бас их баяртай байна. Ийм хэдэн төрөл байна. 


Тэгээд энэ хуулийн төслийг өргөн бариад, би телевизээр 2, 3 нь ч удаа, Монгол телевиз, 25 дугаар телевиз, TV-9 гэсэн гурван телевизээр хэлэлцүүлэг явуулсан. Бас 5, 6 олон нийтийн байгууллагуудтай уулзсан. Ингээд иргэдээс их санал ирдэг юм. Энэ чинь бас их сонирхол татсан асуудал байдаг юм байна. Энэ шагналын асуудал чинь. Зүгээр тоодоггүй ч биш юм байна. Их тоодог юм байна. Зарим нь одоо хэрэгтэй л гэж тэгэх юм. Байх ёстой гэх юм. Зарим нь одоо хэрэггүй. Байх ёсгүй л гэнэ. Надад энэ иргэн н.Буянхишиг гэдэг хүн, Хөдөө аж ахуйн ухааны доктор, улсын зөвлөх зэрэглэлтэй малын эмч нэг ийм хүн. Одонгуудаа устгасугай гэсэн нэг ийм захидал сонин дээр, ил захидал ирүүлсэн. Энд бас нэг иргэн байдаг юм. Жолооч мэргэжилтэй хүн юм байна. Н.Сайханбаяр гэж хүн. Зөндөө ийм иргэдээс ирсэн саналууд бий. 


Тэгээд ер нь бол би зүгээр нэг жишээ хэлье. Жанцанноров гуай бол ийм шагнал байх нэг их тийм шаардлагатай биш гэж ярьдаг юм билээ. Ерөөсөө замбараа байдаггүй. Би бол гавъяат цол аваагүй мөртлөө Ардын жүжигчин, төрийн хошой шагнал хүртсэн хүн. Үнэндээ надад бол энэ шагналын ид шид ерөөсөө гараагүй. Би бол одоо Өвөр Монгол, ингээд Европын орнуудын хүмүүсийн захиалгаар ая бичиж ингэж өгч байна. Нэг ёсондоо өөрийнхөө уран бүтээлийг борлуулдаг, захиалгаар хөгжим бичиж өгдөг гэж. Сүүлийн үед энэ Европт Монголын аялгуутай дуу хөгжим бас ихэссэн. Би тэгээд бодсон, Жанцанноров гуай, манайхан юм бичиж өгөөд байдаг юм байна. Ялангуяа энэ киноны хоёр гурван хөгжим бичээд өгсөн байгаа юм бас. Тийм учраас зүгээр одоо манай тэр их том тийм хоёр төрийн шагнал, тийм цол авсан хүн энэ одон медаль бол тийм онц ач холбогдолтой юм биш гэж ингэж саналаа хэлдэг юм билээ. Ер нь бол нийт хүмүүс бол ер нь надад ирсэн саналыг ингээд үзэхэд 39 хүнээс ирсэн захиадал, олон нийтийн байгууллагаас ирсэн захидлуудыг үзэж байхад ер нь энэ нэг их ач холбогдолтой юм биш. Дагаж ирдэг мөнгө төгрөг ч байхгүй. Зүгээр ингээд хахууль маягаар ингээд. Ч.Сайханбилэг гишүүн бас хэлж байна лээ. Иргэдээ ингэж тэмдэгээр хахуульдаж байх шаардлага ер нь байна уу, үгүй юу гэсэн ийм асуудлуудыг бас ярьдаг юм билээ. 


Тэгээд хэрвээ, би энийг одоо гишүүдэд, энэ бол зүгээр төсөл юм гэж. Би бас бодож, нэлээн боловсруулж санал авч ингэж хийсэн. Тэгээд энийг бол яах вэ одоо энэ төсөл дээр бол мөнгөн урамшуулалтай болгоё гэж. Хэрвээ энийг хэлэлцээд ийм байх нь зөв гэж үзэх юм бол мөнгөтэй байя. Тэгэхдээ энэ 19.0 тэрбум төгрөгийг таагаад тавьчихсан тоо байна л даа. Энэ бол бид төсөл санаачлагч нар 19.0 тэрбум гэж тавиагүй. Бид бол яг Ерөнхийлөгчийн, Их Хурлын өөрсдийнх нь мэдлийн асуудал. Тэр жилийнх нь, Ерөнхийлөгчийн төсөвт яг энэ одон, медалийнх нь юуг бид тэртээ тэргүй хэлэлцээд, УИХ-аар хэлэлцээд мөнгөн дүнг нь УИХ батлаад тэгээд өгчих юм чинь заавал 19 байх шаардлагагүй шүү дээ. 5.0 тэрбум төгрөг ч юм уу, 2.0 тэрбум төгрөг ч юм уу баталж өгөөд, тэрэндээ багтаагаад улсуудаа шагнавал. Жилд 2 удаа шагналыг нь энэ хуульд би бас тусгасан байгаа. Цагаан сарын өмнө Монголын бас нэг том баяр. Нэгийг нь одоо Ардын хувьсгалын ойн баярын өмнө гээд ингээд 2 удаа хэдэн төгрөгтэй ингээд өгвөл болдог юм болов уу гэсэн ийм төсөл оруулсан юм. 


Ө.Энхтүвшин: - Баярлалаа. Ш.Сайхансамбуу гишүүнд. Ингэе. Энэ 10 сарын 8-ны өдөр ажлын хэсгийг, Байнгын хорооны ажлын хэсгийг байгуулсан юм. УИХ-ын гишүүн Ж.Батсууриар ахлуулаад, Су.Батболд гишүүн, Э.Бат-Үүл гишүүн, Баярсайхан гишүүн, Энхбат гишүүн. Бас дэд ажлын хэсэг ажилласан. Эрх зүй, хууль тогтоомжийн хэлтсийн зөвлөх Б.Балганаар ахлуулж. Ингээд ажлын хэсгийн санал, дүгнэлт гарсан байгаа. Эхлээд санал, дүгнэлтийг сонсчихоод тэгээд дараа нь хоёулангаас нь асуугаад явчихъя. Ингээд ажлын хэсгийн ахлагч юугаа танилцуулчих уу? Дараа нь асуугаад. 


Ж.Батсуурь: - Ажлын хэсэг хоёр гурван удаа уулзаж, албан ёсоор хуралдаж энэ ажлыг зохион байгуулсан юм. Тэгээд ажлын хэсгийн гишүүдийн хурлыг Тамгын газар, Байнгын хорооны ажилтнууд зарладаг учраас чухам хэнд нь зарласан юм, хэн нь байсан байгаагүй, хэн нь сонсоогүйг ажлын хэсгийн юуны хувьд би мэдэхгүй байна. Ингээд бид дүгнэлт гаргасан юм. 


Монгол Улсын Их Хурлын гишүүн Ш.Сайхансамбуу, Ц.Даваасүрэн, З.Алтай нараас санаачлан Төрийн дээд цол, одон, медалийн тухай хуулийн төслийг 2010 оны 3 дугаар сарын 25-ны өдөр УИХ-д өргөн мэдүүлсэн байна. Төрийн байгуулалтын байнгын хороо уг хуулийн төслийг хэлэлцүүлэгт бэлтгүүлэхээр УИХ-ын гишүүн Ж.Батсууриар ахлуулсан ажлын хэсгийг 2010 оны 10 дугаар сарын 08-ны өдрийн 8 тоот тогтоолоор байгуулсан болно. 


Тус ажлын хэсэг Монгол Улсын Ерөнхийлөгчийн Тамгын газар, Монгол Улсын Их Сургуулийн Хууль зүйн сургуулиас дээрх хуулийн төсөлтэй холбогдуулан санал авсан болно. Ажлын хэсэг хуулийн төсөл дээр ажиллаж дараахь санал, дүгнэлтийг гаргаж байна. Үүнд: 


Нэг. Монгол Улсын Үндсэн хуулийн 3 дугаар бүлгийн 33 дугаар зүйлийн 7 дахь хэсэгт улсын цол, цэргийн дээд цол хүртээх талаар Монгол Улсын Ерөнхийлөгчийн бүрэн эрхийг заажээ. Төсөлтэй холбогдуулан Монгол Улсын Ерөнхийлөгчийн Тамгын газраас 2009 оны 10 дугаар сарын 19-ны өдрийн 1044 тоот албан бичиг ирүүлж Монгол Улсын Ерөнхийлөгч адил төстэй хууль санаачлахаар ажлын хэсэг байгуулан ажиллаж байгаа тул төслийн нэгтгэн боловсруулах санал ирүүлсэн байна. 


Хоёр. Монгол Улсын Их Хурлын Тамгын газраас уг хуулийн төсөлд санал авахаар Монгол Улсын Ерөнхийлөгчийн Тамгын газарт албан тоотыг явуулахад Монгол Улсын Ерөнхийлөгчийн Тамгын газраас 2010 оны 11 дүгээр сарын 01-ний өдөр 1744 тоот албан бичиг ирүүлж төрийн одон, цол, медалийг олгох үндэслэл, шалгуур, төрийн шагнал олгох хүнийг шалгаруулах болон олгох журам зэргийг цогцоор нь шийдвэрлэсэн хууль тогтоомжийг нэг мөр боловсруулах ажлын хэсэг байгуулан ажиллуулж байгаагаа төрийн шагналын тогтолцоог шинэчлэхтэй холбоотой төслүүдийг боловсруулж УИХ-д өргөн мэдүүлэх тухайгаа дахин мэдэгдлээ. 


Гурав. Монгол Улсын Засгийн газрын хуралдаанаар төрийн дээд цол, одон, медалийн тухай хуулийн төслийг хэлэлцээд цаашид төрийн дээд шагналын шинэчлэлтэй холбоотой асуудлыг Монгол Улсын Ерөнхийлөгчийн Тамгын газрын дэргэд холбогдох байгууллагуудын төлөөлөл бүхий ажлын хэсэг байгуулан хуулийн төсөл батлагдсаны дараа үүсэж бий болох нийгэм, эдийн засаг, хууль зүйн үр дагаврыг нарийвчлан судалсны үндсэн дээр шийдвэрлэх нь зүйтэй гэж үзжээ. 


Дөрөв. Төслийн дагуу төрийн дээд цол, одон, медалиар шагнахад жилд 19.0 тэрбум гаруй төгрөгийн зардал шаардагдахаар байгаа нь эдийн засгийн хямрал үргэлжилж байгаа өнөөгийн нөхцөлд улсын төсөвт их хэмжээний дарамт үүсгэхээс гадна төрөөс баримталж байгаа төсвийн зардлыг нэмэгдүүлэхгүй байх зарчимтай нь нийцүүлэх шаардлагатай байгааг тэмдэглээд Монгол Улсын Засгийн газраас уг хуулийн төслийг дэмжээгүй байна. 


Иймд УИХ-ын гишүүн Ш.Сайхансамбуу, З.Алтай, Ц.Даваасүрэн нарын санаачлан боловсруулсан Төрийн дээд цол, одон, медалийн тухай хуулийн төслийг төсөл санаачлагчдад буцаах нь зүйтэй гэж ажлын хэсгийн гишүүд үзлээ. 


Ө.Энхтүвшин: - Одоо ингээд асуулт асууя. Хууль санаачлагч болон ажлын хэсгийн ахлагчаас, аль альнаас нь асууж болно. Су.Батболд гишүүн. 


Су.Батболд: - Надад хоёр гуравхан асуулт байна. Нэгдүгээрт, хууль санаачлагчаас, хоёрдугаарт, ажлын хэсгээс. Ажлын хэсэгт уг нь миний нэр байгаа юм байна. Надад нэг ч удаа зарлаагүй. Ирээч гэж хэлээгүй. Тэгээд би ажлын хэсэгт орж ажиллах бололцоо гарсангүй л дээ. Одоо бидний энэ хуучин тогтолцооноос үлдчихээд байгаа юм. Надад зүгээр хоёр юм бодогдоод байдаг юм. Манай төрийн байгуулалтын чиглэлээр. 


Нэгдүгээрт нь, бид энэ хуучин тогтолцооны үед засаг захиргааны хуваарийг хэвээр хадгалаад яваад байгаа юм. Энэ бас нэг өөрчилж хөндөж болдоггүй нэг юм байгаа юм. 


Хоёрдугаарт нь, одон медаль, урамшууллын асуудал бас үлдчихээд байгаа байхгүй юу. Энэ хоёрыг бид одоо хүссэн ч хүсээгүй ч тодорхой нэг хугацаанд зайлшгүй өөрчлөх шаардлагатай. Өөрчлөх шаардлагатай болж байгаа юм. Энэ чиглэлээр манай гишүүд хууль санаачлаад орж байгаа нь зүйтэй юм байна гэж. Би дэмжиж байгаа юм. 


Мэдээж гэхдээ энийг одоо юу гэдэг юм ганцхан УИХ бас дангаараа ярихад хэцүү л дээ. Энийг нөгөө Монгол Улсын Ерөнхийлөгч, Ерөнхийлөгчийн Тамгын газар, за тэгээд Засгийн газар, УИХ хамтдаа байж шийдэх нь зайлшгүй асуудал. Гэхдээ энэ асуудлыг ярих цаг нь болсон. Шийдэх ёстой гэж бодож байгаа юм. Тэгээд бид хууль санаачлагаас нэг ийм асуулт асуумаар байгаа юм. Логикийн хувьд ингээд хууль санаачлагч уг нь ингээд зөв үндэслэлээр хууль санаачилсан юм шиг байгаа юм. Тэгээд дотор нь тайлбарлахдаа та юу гэж хэлсэн бэ гэхээр энэ одонг нь энүүгээр орлуулах маягаар явъя гэж тайлбарлаад байгаа байхгүй юу. Би энэ шагнал урамшуулал, одон медалийг шинэчлэнэ, ийм маягаар биш бүр цоо шинэ шинэчлэл байх ёстой байхгүй юу. Яг энэ ардчилал, зах зээлийн нийгэмдээ тохирсон, тэнд иргэдээ идэвхжүүлэх, урамшуулах, баатарлаг гавъяа байгуулсан улсуудыг яаж одон медалиар шагнадаг юм тэрэндээ таарсан юм байх ёстой болохоос биш одоогийн одон медалийг нь энийг нь энүүгээр сольж байгаа юм гэсэн маягаар хандах юм бол энэ асуудал явахгүй. 


Тэгээд би буруу ойлгосон уу, уг нь хууль санаачилсан үндэслэл нь тийм биш байх гэж би бодож байна л даа. Энийгээ тайлбарлаж өгөөч. Алтангадас одонгийн оронд юу гэдэг юм Хубилай ч гэдэг юм уу, нэг иймэрхүү байдлаар тайлбарлах юм бол энэ логикууд буруу болчихоод байгаа юм. Тийм учраас ийм биш биз дээ гэж асуумаар байгаа юм. 


Хоёрдугаарт нь, ажлын хэсгээс асуумаар байгаа юм. Ж.Батсуурь гишүүн ээ. Ажлын хэсэг бол ерөөсөө буцаая гэсэн санал гаргасан юм байна. Тийм ээ. Ямар учраас энийг буцаая гэж байгаа юм бэ? Уг нь би бодохдоо энэ бол хэлэлцэх ёстой асуудал. Тэгээд яагаад ор үндэсгүй буцаах ёстой, эсвэл ажлын хэсэг УИХ-аас, би бодохдоо Ерөнхийлөгчийн Тамгын газар, Засгийн газар, УИХ хамтарч байгаад энэ асуудлыг боловсруулах зайлшгүй байдалд очих ёстой байхгүй юу. Тийм учраас яагаад ийм буцаах шийдвэр гаргав гэдгийг ажлын хэсгээс асуумаар байна. Ийм хоёр асуудал байна. Баярлалаа. 


Ө.Энхтүвшин: - Ш.Сайхансамбуу гишүүн. 


Ш.Сайхансамбуу: - Тэр заавал орлуулж байгаа юм биш л дээ. Орлуулж байгаа юм биш. Тэр хөдөлмөрийн гавъяаны улаан тугийн одон, алтан гадас одон хоёрын оронд би зүгээр ийм хоёр хааны одон бий болгоё гэдгийг л хэлсэн юм. Энэ бол төсөл. Өөрийн чинь хэлдгийг би дэмжиж байна. Энийг хойшлуулж болохгүй. Энийг хэлэлцэж явж байгаад яахгүй бол. Би одоо Ерөнхийлөгчийн Тамгын газрын үндсэндээ 6 сар харсан байхгүй юу. Энэ хуулийг чинь аминдаа янз бүрийн хувилбараар хийж байгаа нь. Одоо хүртэл бидэнд өгөхгүй байсаар байгаад, би тэгээд аргаа бараад 3 сард энийг өргөн барьсан шүү дээ. Хэзээ ч Ерөнхийлөгчийн Тамгын газрын энэ хуульд оролцож, энд тийм сонирхол байхгүй. Энийг Их Хурал өөрөө ёстой бүрэн эрхийнхээ хүрээнд энэ хуулийг өөрчилж өгдөггүй юм бол. Тэнд ямар ч хэрэг байхгүй. Бүх гуйлга Ерөнхийлөгчийн Тамгын газрын ажилчдыг. Та нар ч гэсэн өөрсдөө энэ зовлонг мэднэ шүү дээ. Орон нутгаас сонгогдсон. Миний алтан гадасыг хөөцөлдөж авч өг гээд өргөдөл өгөөд тулгаж байгаа шүү дээ. Бид одоо Ерөнхийлөгчийн Тамгын газар байдаг юм уу, хүний одонгийн юм хөөцөлдөөд гүйж байлтай биш. 


Энэ бол маш хүнд асуудал юм билээ. Би бас түрүүн хэлсэн. Энэ чинь сонирхолтой, хүн болгон сонирхож байдаг. Монголчуудын дээд зэргийн сонирхдог юмны нэг асуудал байгаа байхгүй юу. Та нар дандаа тийм хүнийг дулдуйдсан, тэгээд нэг одонгоор шагнагдсан хүндээ, тэрэндээ үнэнч. Тэгээд нэг нь нэг гавъяат авахаар зэрэг хоорондоо бөөн хэрүүл. Урлагийнхан бөөн хэрүүл бодог. Эмч нар нэгэнд нь өгчихөөр эмч нар нь бөөн хэрүүл болдог. Тэгээд нэг ганц одон зүүж аваад 6-хан мянган төгрөгийн дагавар шагналтай. Монгол Улсын гавъяат нь. Тэгээд одоо 30, 40 саяар нь найр болгож хийдэг. Энэ чинь Монгол Улсын эдийн засагт муухай хохиролтой байхгүй юу. Тэгээд хүнээс зээл хийнэ нөгөөдөхөө. Тэгээд бадар бариад одоо миний гавъяатыг угаахад мөнгө өг гээд гишүүн алив юу байна вэ гээд ингээд ороод ирдэг. Манай гишүүд өөрсдөө энэ зовлон сайн мэдэж байгаа шүү дээ. Тэгээд заавал ийм юмыг энэ нь байж байх нь зүйтэй гэж ингэж ярьж байгаа бол би ажлын хэсгийг шал дэмий ажилласан байна гэж ойлгож байна. Ойлгоогүй. Энэний талаар ерөөсөө огт ойлгоогүй байна. Энэ тогтоол, хуулийг уншаагүй байна. 


Ө.Энхтүвшин: - Ж.Батсуурь гишүүн. 


Ж.Батсуурь: - Баярлалаа. Су.Батболд гишүүний асуултад хариулъя. Тэгэхээр ер нь ажлын хэсгийн гишүүн надад нэг ч удаа зарлаагүй, би мэдээгүй гэсэн тайлбар тавьж байх шиг байна. Тэгэхээр ер нь бол УИХ-ын даргын зөвлөлийн хурлаар хэлэлцсэн. Долоо хоногийн ажлын хуваарьт албан ёсоор тусгагдаж, бид хоёр гурван удаа хурлаа хийсэн. Тэр дээр яах аргагүй тэдний өдрийн тэдэн цагт тийм өрөөнд гээд албан ёсоор долоо хоногийн хуваарьт тусгагдсан байсан. Байнгын хорооны ажлын алба, Тамгын газрын хуулийн хэлтсээс зохион байгуулж, зар хүргүүлж хурал хийх бэлтгэл ажлыг хангадаг учраас би бол зүгээр нэг ч хүнд зарлаагүй. Зүгээр хуваарийнхаа дагуу бид хурлаа хийж, ажил хэрэгч хэлэлцэж энэ асуудлыг шийдсэн юм. 


Хоёрдугаар асуудлын хувьд ажлын хэсэг буцаая гэсэн санал гаргажээ. Ямар үндэслэл байгаа юм бэ гэж. Сая би бас багагүй цаг хугацаа зарцуулаад нэг хоёр гурав дөрөв гээд нэлээн тодорхой үндэслэлүүд гаргаж буцаах, өөрөөр хэлбэл ямар үндэслэл байгаа юм бэ гэдгийгээ энэ албан тоот гаргаж, өөрөөр хэлбэл дүгнэлт гаргаж үүнийгээ сая ярилаа. Тэгэхээр ер нь бол нэгдүгээрт яах вэ Монгол Улсын Үндсэн хуулийн 3 дугаар бүлгийнх 33 дугаар зүйлийн 7 дахь хэсэгт улсын цол, цэргийн дээд цол хүртээх талаар Монгол Улсын Ерөнхийлөгчийн бүрэн эрхийг заачихсан.Ерөөсөө Ерөнхийлөгч, Монгол Улсын Ерөнхийлөгч бүрэн эрхийнхээ хүрээнд өөрийнхөө зарлиг шийдвэрээр олгоно гээд заачихсан. 


Тэгэхээр эндээс хоёр ч удаа бидэнд албан ёсоор санал, дүгнэлт ирсэн юм. Ажлын хэсэг нэгдүгээрт байгуулчихсан. Бодлого зарчмын хувьд энэ төрийн дээд цол одон медаль, улсын цол хүртээх тухай асуудлыг ер нь иж бүрнээр нь шинэчилнэ. Ажлын хэсэг байгуулагдсан. Бодлогын хувьд шинэчилнэ. Тэгээд одоо хуулийн төсөл цогцоор нь өргөн барина гэсэн ийм албан тоотуудыг түрүүн дугаарыг нь дурдсан. Хоёр удаа ирүүлсэн. Дараагийн нэг томоохон үндэслэл бол Монгол Улсын Засгийн газар бол бас албан ёсоор Засгийн газрын хуралдаанаараа хэлэлцээд бидэнд санал ирүүлсэн. Хуулийн төслийг дэмжихгүй байна гэж санал ирүүлсэн. Тийм учраас эдгээр үндэслэлүүдийг бид одоо ажлын хэсгийн гишүүд санал хураалт явуулж бид шийдсэн юм. 


Тэгэхээр одоо ажлын хэсгийг ахалж байгаа хүний хувьд би ганцаараа шийдээд, миний хувьд энийг бас цааш нь явуулаад бас тодорхой хэмжээгээр шинэчлэл хийх нь зүйтэй гэж үзэж байсан. Гэхдээ энийг одоо Үндсэн хуулийн дагуу олгогдож байгаа, олгож байгаа нэг субъект нь, нөгөө талаас зайлшгүй мөнгө, санхүүгийн асуудал нэлээд яригдаж байгаа ийм нөхцөлд Засгийн газраас зайлшгүй энд санал авч, Засгийн газрын дэмжлэг орж ирэх нь зүйтэй. Засгийн газрын ирүүлсэн албан ёсны санал, Засгийн газрынхаа хуралдаанаар албан ёсоор хэлэлцсэн санал дотор нь бүр тодорхой байж байгаа. Одоо бидний материал дотор Засгийн газрын хуралдааны тэмдэглэл гээд тамгатай заачихсан байгаа. Эндээ тодорхой бас нэг хоёр гурав дөрөв гээд нэлээн хэдэн үндэслэл гаргаж байгаа тодорхой заасан. Энэ бүгдийг би ажлын хэсгийнхээ дүгнэлтэд бас дэлгэрэнгүй оруулахыг зориогүй юм. Тийм учраас та нар маань энийг зөв ойлгоорой. Тэгэхээр бид Байнгын хорооны гишүүд санал хураалтаар л шийдэх учраас. Би ганцаараа энийг буцаах ёстой, үгүй бол. Зүгээр ер нь бол шинэчлэл хийх ажлын хэсэг гараад, хуулийн төсөл боловсруулагдаад явж байгаа гэдгийг удаа дараа. Манай ажлын хэсэг дээр Ерөнхийлөгчийн Тамгын газрын энэ асуудлыг хариуцсан референт, зөвлөхүүд ирж оролцож албан ёсоор ажлын хэсэг дээр өөрсдийнхөө санал, дүгнэлтийг тодорхой албан тоотоор ч ирүүлсэн байгаа. Мөн албан ёсоор оролцож хурлын протоколд тэмдэглэгдсэн байгаа гэдгийг би энд хэлье. 


Ө.Энхтүвшин: - Ш.Сайхансамбуу гишүүн. 


Ш.Сайхансамбуу: - Ж.Батсуурь гишүүн ажлын хэсгийн ахлагч байсан юм байна л даа. Энэ Ерөнхийлөгчийн тэр зарлигаа гаргаад хүнд шагнал өгөх эрхэнд нь ерөөсөө бид энэ хуульд ерөөсөө юу ч байхгүй. Зарлигаа гаргаад энэ хүн өгдөгөөрөө хэндээ өгөх нь тэр хүний бүрэн эрхийн асуудал. Тэрийгээ хөндөөгүй юм нэгдүгээрт. 


Хоёрдугаарт, би түрүүн хэллээ шүү дээ. Энэ манай одоо өгч байгаа энэ Чингис хааны одонгоос бусад нь бүгд энэ Бүгд Найрамдах Монгол Ард Улсын Ардын Их Хурлын Тэргүүлэгчдийн зарлиг гэсэн ийм зарлигаар өгөөд байгаа байхгүй юу энэ шагнал чинь. Яг нарийндаа хүчин төгөлдөр биш шагнал байхгүй юу. Ганцхан Чингис хааны одон 2005 оны УИХ-ын, Ө.Энхтүвшин дарга байсан хүн мэдэж байгаа байх. Ерөөсөө ганцхан тогтоолоор өгөгдөж байгаа. Энэ шинэ Их Хурал, одоо Монгол Улс парламентын засаглал тогтсоноос хойш ганц энэ Их Хурлын тогтоолоор өгөгдөж байгаа шагнал нь энэ Чингис хаан одон өөрөө байж байгаа байхгүй юу. Би хэллээ. 2.0 сая төгрөгөөр энэ эд материал нь босдог. Одон өөрөө. Тэгээд 3.0 сая төгрөг дагалдуулж өгдөг. Ерөөсөө хамгийн хүчтэй одон нь энэ байгаа байхгүй юу. Энийгээ ёстой хэр барагын хүнд өгнө гэж байхгүй. Хоёр жил болоод ганц хүнд өгдөг юм билээ. П.Очирбат гуай анх авсан. Хоёр дахийг нь Р.Гончигдорж гуай, Шарав гуай. Ингээд л гурван хүн авсан байдаг юм. Ерөөсөө л ийм. Бусад нь бол дандаа энэ хуучин Бүгд Найрамдах Монгол Ард Улсын Ардын Их Хурлын Тэргүүлэгчдийн зарлигаар гарсан, бий болсон. Энэ Ардын Их Хурал аль хэдийнээ татан буугдаад тараад байхгүй болсон ийм хууль бус шагнал, нэгдүгээрт.


Хоёрдугаарт, Засгийн газар бол зүгээр одоо өөрийнхөө саналыг хэлэлцээд өгсөн болохоос биш Засгийн газрын ирүүлсэн санал зөвшөөрөхгүй байна, тийм учраас Их Хурлын ажлын хэсэг энийг болъё гэдэг тийм юм бол байхгүй. Хуулиараа Монгол Улсын Их Хурал, Засгийн газар зүгээр үүрэг өгч ажлаа хийлгэнэ үү гэхээс биш Засгийн газар дэмжихгүй байгаа юм, тэгээд болъё гэдэг. Энэ бол одоо УИХ-ын гишүүний бүрэн эрхэд муухай халдаж байгаа ийм асуудал байгаа юм. Нэг гишүүн хоёр гурвуулаа нийлээд хууль санаачлаад ингээд өргөн барьдаг, эрхийнхээ дагуу гээд. Үндсэн хуульд олгогдсон эрхийнхээ дагуу. Тэгээд нэг ажлын хэсэг ч юм уу, нөгөө хэд нь эсэргүүцээд л. Засгийн газар Их Хурлынхаа гишүүдийг хооронд нь байлдуулдаг нэг ийм. Засгийн газрын санал бол зүгээр саналаа л өгсөн болохоос биш биднийг энэ Засгийн газар дарамталж байх ямар шаардлага байна. Засгийн газар бол өөрийнхөө дуртай хуулийг өөрчилж өдөр болгон хууль оруулж ирдэг. Тэрийг нь Их Хурлын гишүүд аялдан дагаж найраа хийж одоо тэгээд тэр хуулийг нь засаж гаргаж. Эцсийн эцэст тэр нь Монголын ард түмэнд хохирол учруулдаг ийм л нэг юм Их Хурал, Засгийн газар хоёрын хооронд байна. 


Би түрүүн хэллээ. Ерөнхийлөгчийн өөрсдөө хуулиа санаачлаад ороод ирнэ гэж ингэж ярьж байна гэж байна. Тийм юм байхгүй. Ерөнхийлөгчийн Тамгын газар энэ хуулийг өөрчлөх тийм бодол байхгүй шүү. Зүгээр санал гээд л бичгээр нэг ийм албан юм өгчихөөр тэрийг Их Хурал ингэж аялдан дагаж ингэж хэлэлцэж хоорондоо хэлэлцэж байх хэрэг байхгүй. Ер нь УИХ-ын гишүүн одоо ингээд нэг хүн ганцаараа санаачилж байгаа юм байхгүй шүү дээ. Энэ чинь дор хаяад 3, тэгээд 5. Тэгээд хоёр нам нийлж байгаад л нэг хууль санаачилдаг. Тэгээд ингээд явдаггүй. Нэг ийм л юм байх юм. 


Ө.Энхтүвшин: - Д.Очирбат гишүүн. 


Д.Очирбат: - Хуучирсан тогтолцоо, хуучин Ардын Депутатуудын Хурлын тогтоол гээд тийм ээ. Одоо тэр болгоныг өөрчилнө гэж байхгүй л дээ. Тэр гарч ирсэн бүх шийдвэр, тэр бүгдийг нөхөж араас нь өөрчилнө гэж байхгүй л дээ. Тэгэхдээ тодорхой хэмжээнд гаргасан шийдвэрээр явж байгаа, шийдэгдэж байгаа, хэрэгжиж байгаа ажлууд бол. Тийм учраас заавал ч үгүй тийм маягаар, тийм шалтгаан үүсэл, нөхцөлөөр нэг их сайн ойлгогдохгүй байна гэж. 


Шагнал хавтгайруулсныг зохицуулна гэж байна, энэ хууль гарснаараа. Яаж зохицуулах юм бэ, ямар зохицуулалт орох юм бэ? Гавъяат цолтонгууд байна. Энэ гавъяат цолтонгуудыг бараг байхгүй болгоно гэж ойлгосон уу, хүчингүй болгоно гэж. Тэгэхээр энэ бол бас миний хувьд бол энэ гавъяат цолтон гэдэг маань тухайн салбар нийгмийнхээ улсуудыг гавъяаг нь үнэлсэн, салбарын бүр гавъяа зүтгэлийг нь үнэлсэн ийм гавъяат цол. Тийм учраас энэ дээр бас эргэж харж үзэх ёстой юм уу гэж бодож байна. 


Хөдөлмөрийн гавъяаны улаан тугийн одон, Алтан гадас одон, энэний оронд Өгөдэй хаан, хаадуудын нэртэй одон болох юм байна. Тийм ээ. Чингисийн одон, Сүхбаатарын одон. За Өгөдэйн одон. Тэгэхээр одоо Хубилай хааны одон. Тэгэхээр нөгөө Сүхбаатарын одон маань, Сүхбаатар энэ үндэсний тусгаар тогтнол, эрх чөлөө энийг авсан энэ Сүхбаатар маань энэ хаадуудын одонгийн хаана нь явах юм, зэрэглэлээрээ. Аль хэмжээнд нь эрэмбэлэгдэж очих юм. Хаадуудынхаа дунд нь очих юм уу? Эсвэл хаадуудынхаа ард талд нь эрэмбэлэгдэж очих юм уу гэдэг нэг асуулт. 


Ө.Энхтүвшин: - Асуултад хариулъя. 


Ш.Сайхансамбуу: - Нэгд нь гавъяат цолыг байлгахгүй болгож байгаа юм уу гэж байна л даа. Тэр бол одоо би түрүүн хэллээ. Энэ гавъяат гэдэг энэ тэмдэг ерөөсөө бүр ямар ч нэр хүндгүй болсон. Ерөөсөө одоо гавъяатгүй ч хүн бараг байхгүй. Тэгээд би иргэдээс ирсэн саналуудыг ингээд харж байхад гавъяат гэдэг цол ер нь байхгүй. Тэр ардын гэдэг таван цолыг нь үлдээвэл яасан юм бэ гэсэн ийм төсөл санаачлагчид, тэгээд гавъяатыг нь байхгүй болгоод таван ардыг нь ингээд оруулсан юм. 


Яаж энэ одонгуудыг эрэмбэлэсэн юм бэ гэж байна. Би түрүүн уншлаа л даа. Ерөөсөө 6 төрлийн л одон байгаа шүү дээ. Нэгдүгээрт, Чингис хаан одон. Энэ бол яах арга байхгүй энэ Монгол Улсын нэртэй холбоотой. Хоёрдугаарт, Сүхбаатарын одон гэсэн. Энэ яагаад хоёрдугаарт эрэмбэлэгдээд байгаа юм бэ гэхээр энэ бол Монгол Улсын тусгаар тогтнолтой салшгүй холбоотой хүн. Гадаадын эзлэн түрэмгийлэгчидтэй эх орноо дахин мандуулж тусгаар тогтнол зарлаж энэ хүн холбогдсон учраас энэ одонг нь хоёрдугаарт тавиад. Гуравт нь, тэр Өгөдэй хаан. Дөрөвт нь, Хубилай хаан одон. Тэгээд тавд нь, цэргийн алдар. Зургаад нь, Эхийн алдар гэсэн ийм л эрэмбэ байж байгаа. 


Хоёрдугаарт, энэ шагналуудыг яаж баталгаажуулах вэ гээд байна. Би тэр мөнгөн шагналуудыг нь энэ хууль дээр бүгдийг нь тавиад зүгээр төсөл маягаар оруулсан байгаа л даа. Жишээ нь, Чингис хаан одонг 50 сая төгрөг дагалдаж өгөх нь зүйтэй юм гэж. Энэ бол төсөл л дөө. Зарим хүнд бага сонсогдоно. 50 одоо бага байна гэж. Жишээлбэл, энэ хууль хэрэв батлагддаг юм гэхэд 2012 оны 1 сарын 1-нээс гэдэг юм уу, 2013 оны 1 сарын 1-нээс хэрэгжлээ гэхэд тэр үед бас мөнгөний ханш янз бүр болох юм билээ. Тийм учраас бид зүгээр цалингийн доод хэмжээг 20, 30 дахин өсгөж оруулж ирсэн ийм тоонууд. Яг хэлэлцэх явцад гишүүд саналаа хэлээд 50-ыг 100 ч юм уу, 50-ыг 25 ч юм уу, 30 ч юм уу болгох тэр хэмжээ бол бүрэн нээлттэй байгаа. 


Ө.Энхтүвшин: - Х.Тэмүүжин гишүүн. 


Ш.Сайхансамбуу: - Харин хавтгайрсныг зохицуулах ганц хөшүүрэг нь энэ мөнгөн шагнал нь байгаа юм. Д.Очирбат гишүүн ээ. Энийг Ерөнхийлөгчийн эрх хүрээнд нь, мөнгийг нь төсөвт нь тусгаад өгчих юм бол энэ шагнал замбараагүй явагдахгүй. УИХ-аас Ерөнхийлөгчид тэр тухайн жилийнх нь шагнал урамшлынх нь зардлыг нь тусгаж өгөхгүй бол энэ хүн чинь хоосон тэмдэг зүгээд байдаг. Тэгээд баахан зүүдэг, баахан хүний гуйлгаар өгдөг. Хуучин бол МАХН-ынхан арай илүү зүүдэг байсан бол одоо Ардчилсан намынхан арай илүү 60, 70 хувь зүүж байгаа. Хувьсгалт намын нэр, угшилтай улсуудын хувь нь багассан. Ийм намчирхсан ийм шагналууд болчихоод байгаа юм л даа. Ардын нам. Одоо Ардын нам бол нэг ч шагнал өгөөгүй байгаа шүү дээ. Хуучин МАХН бол хангалттай өгч байсан. 


Тэгээд энэ хавтгайралтыг энэ мөнгөн дүнгээр нь засагдах юм болов уу гэж ингэж хуулийн төсөл оруулсан юм. Тэгээд Ерөнхийлөгчийн Тамгын газрын гуйлга ч багасна. Энэ мөнгөн дүнг нь ахиухан тавиад өгөхөөр яг эзэндээ, яг юм хийсэн хүндээ гуйлгаар биш яг хийсэн хүндээ очих юм уу гэж. Тэгээд нэг одон авлаа. Тэрийгээ бадар барьж хүнээс мөнгө гуйхгүй. Тэр мөнгөөр угаавал угаагаад. Угаахгүй бол тэр хүн өөрийнхөө тэр цаашаагаа эрдмийн уран бүтээл, урлагийн уран бүтээл байдаг юм уу, юу байдаг юм тэрэндээ тэр 30, 40 сая төгрөгөө дахиад зарцуулаад цаашаагаа юмаа хийх юм уу. Тэр хүний өөрийнх нь асуудал болж байгаа юм л даа. Нэг бол 50 саяа яах вэ 500 хүн цуглуулж байгаад найрлавал тэр л биз. 


Ө.Энхтүвшин: - Х.Тэмүүжин гишүүн асуултаа тавъя. 


Х.Тэмүүжин: - Энэ одон медаль, шагналтай холбоотой асуудлуудыг бид нэлээн нухацтай ярих ёстой байх. Яг үндсэндээ бол энэ чинь социализмын үеийн баялаг хуваарилах зарчмынх нь нэг үлдэгдэл шүү дээ. Энэний хамгийн хор хөнөөл нь нийгмийн гоо зүй, итгэл үнэмшил, үнэт зүйл зарчмуудад гажилт үүсгэдэг тийм л юм. Энийгээ болохоор нэрийг нь солиод, өнгийг нь засаад үргэлжлүүлэх тухай яриад байх юм. Энийгээ халах тухай ярьж болдоггүй юм уу? 


Үндсэндээ манайтай цуг шилжилт хийгээд, ардчилал руу шилжилт хийсэн орнуудад тодорхой том тохиолдлууд гараад, энэ одон медальтай холбоотой асуудлуудыг чинь хориглосон шүү дээ. Би санаж байна. Зүүн европын улсуудад Ерөнхийлөгч нь өөрөө асуудалтай байж байхдаа нэг шүүгчид манайд гавъяат гэдэгтэй адилхан одон өгөөд, энэ нь сүүлдээ авилга гэж үзэгдээд тэгээд хуулийн байгууллагуудыг, сэтгүүлчдыг, шинжлэх ухааны хүмүүсийг, ер нь иргэдээ одон өгч дунд нь ялгаварладаг байдал бол энэ ардчилсан улс оронд зохимжгүй юм, болдоггүй юм байна гээд хорьчихож байгаа байхгүй юу. 


Хориод үндсэндээ тийм 4 шагналын систем байгаа шүү дээ. Хүлээн зөвшөөрч байгаа. Зүгээр бүгд найрамдах биш хаан засаглал бүхий улс орнуудад энэ эзэн хааны шагналын арай өөр хэв маяг байгаа. Ямар нэгэн хаант засаглал, элемент байхгүй улс орнуудад 4 шагналыг хүлээн зөвшөөрч байгаа шүү дээ. 


Нэгд нь, цэрэг цагдаатай холбоотой шагналууд байгаа. Яах аргагүй амь насаараа тангараг тавиад үздэг тэр хүмүүст. 


Хоёрт нь, тэр энх тайвны ч гэнэ үү, гадаадын иргэдэд бас нэг бидэнд эерэг сайхан харьцаа байна шүү гэдгийг илэрхийлдэг тийм нэг шагнал байгаа. Олон улсын хэмжээнд. 


Гуравт нь, зөвхөн захиргааны. Түшмэлүүдийг шагнадаг шагнал байгаа шүү дээ. Түшмэлийн одон гээд. Тэр нь гавъяа байгуулсанд нь биш. Тухайн нэг местэнд 10-аас дээш жил ажилласных төлөө өгч байгаа шагнал байгаа шүү дээ. Зөвхөн бүртгэгч хийж байгаа бол та энэ бүртгэгчийнхээ местэнд 10 жил ажиллах юм бол түшмэлийн 3 дугаар зэргийн одон. 15 жил ажиллах юм бол 2 дугаар зэргийн одон. 20 жил ажиллах юм бол 1 дүгээр зэргийн одон гээд. Энэ нь зөвхөн цалингийн нэмэгдэлтэй. Цалинг нь 20-иос, 30-иас, 50-иас гээд нэмдэг. Тэгснээс биш карьер өгсөөд явангуут нь уучлаарай та амжилттай, эсвэл сайн ажиллаж байгаагийн хувьд карьер өгсчихлөө. Тийм учраас танд шагнал байхгүй гэж хэлж байгаа шүү дээ. Ийм систем. 


Дөрөвт нь, суурин иргэншлийн хэв маягийн юм шиг байгаа юм. Одоо саяны тэр шударга журам медаль энэ тэр гэдэг шиг цалинг зөвхөн хот өгч байгаа шүү дээ. Хүндэт иргэн гэж. Бидэнтэй энэ хүн амьдарч байгаа нь бахархал гэж өгч байгаа юм. Тэрнээс төрөөр үнэлүүлэхгүй байгаа шүү дээ. Энэнээс бусад 4-ийг нь халж байгаа юм. Халаагүйгээс болоод асуудал үүсэж байна шүү дээ. Хэн нэгэн нөхөр, улс төрч өөрийнх нь хэргийг хэрэгсэхгүй болгосон прокурорыг шагнаад зогсож байгаа шүү дээ. Төр намайг магтан дууллаа гээд сэтгүүлчид гавъяат өгөөд сууж байгаа шүү дээ. Одоо эмч, эрүүл мэндийн ажилтнууд, урлагийн ажилтнууд дотроо хэрүүл үүсэж байна шүү дээ. Энийг гавъяат гэж хэлж байгаа нь надаас илүү дуулж байгаа гэж үзэж байгаа юм уу. Би зах зээл дээр өрсөлдөж хэн нь мэргэжлийнхээ ур чадвартай вэ гэдгээ өрсөлдөөнөөр үзүүлэх гэж байхад энэ улс төрчид яагаад сонгуульд явсных нь төлөө энийг гавъяатаар шагнаад бидний зах зээл дээр ялгаварлал үүсгээд байгаа юм бэ гээд уурлаж байна шүү дээ. Эмч нар бас. Судлаачид, эрдэмтэд бас тэгж үзэж байна шүү дээ. 


Шинжлэх ухааны хувьд маргаантай байгаа энэ эрдэмтний бүтээлийг болохоор гавъяат гэж үзээд минийхийг яагаад үнэлэхгүй байгаа юм. Энэ нь юу гэж байгаа юм. Шинжлэх ухааныг төр мэддэг болчих юм уу гэж хэлж байна шүү дээ. Бидний амьдарч байгаа нийгэм иргэний нийгмээрээ, салбараараа зах зээл дээрээ үнэлгээгээ тогтоо гэж хэлээд байгаа нийгэм мөртлөө үнэлгээг нь болохоор төр ингэж эвддэг ийм системийг зогсоох ёстой шүү дээ. 


Үндсэндээ энэ төрийн шагнал гэдэг зүйлүүдийг чинь манайх шиг ийм нийгэмд хорих ёстой зүйл шүү дээ. Татвар төлөгчдийн мөнгөөр сонсдоггүй дуучныг нь шагнаад. Би бас татвар төлөгч шүү дээ. Жавхлан яагаад гавъяат болох ёстой гэж. Ийм ялгаварлалуудыг төр үүсгэж болдоггүй юм байна. Тийм учраас иргэдээ дунд нь ялгаварлаж болдоггүй юм байна. Ялгаварлая гэж байгаа бол албан ёсоор, хууль ёсоор, шударга ёсоор хүлээн зөвшөөрөгдөж байгаа цэрэг, цагдаа, гадаадын иргэнд энэ бол тусдаа асуудал. Түшмэл бол өөр юм байна. Одоо энэ төрийн шагнал, гавъяат. Одоо та нар 35-аас доош насны эмэгтэй хүнээс алдарт эхийн одон асуугаад үзээрэй. Доромжлол гэж хүлээж авч байгаа шүү дээ. Юу яриад байгаа юм. Хүүхэдтэй болох чинь манай гэр бүлийн аз жаргалын асуудал болохоос наад улс төрчид чинь хэнд хамаатай юм гэж хэлж байгаа шүү дээ. 


Хүн амын ихэнхээс асуугаад үзээрэй. Яах вэ хажууд чинь явж байгаа улс төрчид ойрхон явж байгаад шагнал авчихвал гайгүй байх гэж горьдож байгаа хүмүүсийн хувьд гоёлог байх л даа. Шагнуулах нь гэдэг бол. Зүгээр ажлаа хийгээд энэ нийгэмд өөрийнхөөрөө явж байгаа хүмүүсийн хувьд бол наадах чинь бүр утгагүй шүү дээ. Агуулга нь ойлгогдохгүй зүйл шүү дээ. Тэгээд бүр завхраад хааны нэртэй. Ямар хамаатай юм тэр. Харин тэрний оронд дуучид хэдэн CD зарсан, тоглолт тоглоход хэдий хэрийн орлого олдог. Тэрүүгээрээ л үнэлэгдэнэ шүү дээ. Эмч нар мэргэжлийн ур чадварынхаа хувьд хэн бэ. Тэр эмч нарынхаа зах зээл дээр л үнэлэгдэнэ шүү дээ. Бид иргэний нийгэмд боломжийг нь олгох ёстой шүү дээ. Эмч нарын холбоо байгуулагдаад, эмч нараа шагнах бол тэд нарын асуудал болохоос биш, багш нарын холбоо байгуулагдаад багш нараа шагнах бол тэд нарын асуудал болохоос биш энд байгаа улс төрчид, энд байгаа төртэй ямар хамаатай юм. 


Ний нуугүй хэлэхэд наадах чинь хуулийн байгууллагыг дампуурууллаа шүү дээ. Алтан гадас авсан прокурор одоо шударга прокурор юм уу, гавъяат шүүгч болсон шүүгч одоо бусад шүүгчээсээ шударга юм уу, бусад нь шударга биш юм уу. Хуулийн байгууллагуудыг хамгийн их завхруулж байгаа, дампууруулж байгаа систем чинь энэ шагналын систем. Одоо сэтгүүлчдийг хар. Зарим сэтгүүлчид шоолоод инээж байна шүү дээ. Гавъяат сэтгүүлч гэдэг нь авлигад автсан сэтгүүлч гэсэн үг үү. Төр шагнаад байхыг бодоход. Авлигалаас ангид сэтгүүлч гэдэг бол харин төрийн эсрэг, төрийн но-г нь илрүүлж байдаг тийм сэтгүүлчдийг төр шагнана гэж байхгүй шүү дээ. 


Ө.Энхтүвшин: - За бараг санал байна даа. Тийм. Асуулт байна уу энд. Таслаагүй. Асуулт явж байна. 


Х.Тэмүүжин: - Ийм зүйлийг хийхдээ харьцуулсан судалгаа хаанаас хийсэн юм бэ гэж асууж байгаа юм. Бусад улс оронд ямар туршлага байгаа юм. Хаанаас судалсан юм. Орос, хэдэн “стан”-уудаа судлаад авчраад тавьж байгаа бол их л сонин дүр зураг харагдах байх. 


Ш.Сайхансамбуу: - Би чиний саналтай яг нэг байгаа. Би Жанцанноров гуайгаар жишээ аваад хэлсэн. Энэ хуулийг бол яг чиний хэлснээр яг ингэж оруулж ирэх юм бол бүр хүлээж авахгүй. Энэ Их Хурлын гишүүд дотор жаахан толгойд нь дасгах маягаар оруулж ирж байна шүү дээ. Тэгээд яг ийм яриаг бид өрнүүлэх ёстой байхгүй юу. Яг Х.Тэмүүжингийн хэлж байгаагаар ороод ирэх юм бол нэг ч хүн хүлээж авахын оронд харин бүр дооглуулаад шоолуулаад ингээд завхарна л даа. Тийм учраас жаахан дасгах маягаар оруулж ирж байна шүү дээ. Нэг төрлийн арга хэрэглэж байгаа юм. Тэгээд ингээд одоо өөр хүн яриад. Би тэр Жанцанноров гуайгаар түрүүн гишүүд эд нартаа ойлгогдох үүднээс хэллээ шүү дээ. Төрийн хошой шагналт, тэгээд Ардын жүжигчин авчихсан хүн шагнал хэрэггүй. Бидэнд одоо амьдралд хэрэгтэй хэдэн төгрөг л хэрэгтэй болохоос биш. Би бол тэгээд хааяа захиалгаар бичээд ингээд амьдарч болж байна. Надад бол энэ одон медаль ямар ч юм авчирсангүй гэж. Миний амьдралд. Би нэг л хүний жишээгээр би тэр хэлэлцүүлэг явагдаж байхад Жанцанноров гуай 25 дугаар телевизээр ярьсан л даа. Яг Х.Тэмүүжингийн хэлдэг үгийг. Наадах чинь яг өнгө хувиргачихсан оруулж ирж байна гэж. 


Энэ бол ингээд, би түрүүн хэллээ. Энэ ажлын хэсэг бол энийг хойшлуулж болохгүй. Ингээд хэлэлцээд явсан нь дээр. Тэгэхгүй бол одоо ахиад л Ерөнхийлөгчийн Тамгын газраас харъяа. Ахиад л Засгийн газраа харъяа гэх юм бол энэ бүтэхгүй. Тийм учраас энийг би явуулах л хүсэлтэй байна. 


Ч.Сайханбилэг: - Дарга аа, энэ даажигнасан, биднийг шалгасан, дасгаж байгаа гэсэн ийм хуулийн төслийг хэлэлцээд сууж байх ямар хэрэг байгаа юм бэ? Тэрийгээ ерөөсөө ойлгохгүй байна. 


Ө.Энхтүвшин: - Би нэг юм асууя. Энэ ардынх 5 байх юм байна. Тийм ээ? Одоо байгаа 5. Гавъяат бол байхгүй. 


Ч.Сайханбилэг гишүүн ээ, сууж бай. 


Ш.Сайхансамбуу: - Ийм солиотой юмнууд хэзээ ч хэлэлцүүлэхгүй, энийг бол. Энэ пээдийсэн юмнууд зүгээр. 


Ө.Энхтүвшин: - Ш.Сайхансамбуу гишүүн ээ. Ардын зураач, ардын багш, ардын эмч, ардын жүжигчин, ардын уран зохиолч гээд ингээд тав. Тэгтэл чинь одоо нөгөөх инженерүүд, барималчид, геологчид гээд ингээд бусад нь байна шүү дээ. Ардынх руу багтахгүй. 


Ш.Сайхансамбуу: - Төрийн соёрхол нь байж байгаа юм. 


Ө.Энхтүвшин: - Тэгэхээр заримд нь болохоор ардынх нь байгаад, зарим нь болохоор мэргэжлээрээ огт багтахааргүй. Энийг бодсон уу, үгүй юу гэж нэгдүгээрт. 


Хоёрдугаарт, энэ хааныхыг сонгохдоо Хубилай хаан, Чингис хаан гээд ингээд Өгөдэй хаан гээд ингээд байж байна. Тэр олон хаадынхаас яг ямар шалгуураар тэр хааны одонг нь авах вэ, жишээлбэл. Хубилайг бол одоо ямар шалгуураар нь. Монголын империйг байгуулсан нь Хубилай л даа. Импери. Тэгэхээр энэ бол ямар утгаараа энд буух вэ? Тэгэхээр Мөнх хаан, Годан хаан, тэгээд Мандухай, тэр Лигдэн хаан, Богд хүртэл ингээд байж л байгаа бүгдээрээ. Энэ хааныг сонгохдоо яг ямар шалгуурыг нь үндэслэж энд авч байгаа юм бэ гэсэн ийм хоёр асуулт байна. 


Ш.Сайхансамбуу: - Өгөдэй хаан бол Монголын хоёрдугаар хаан гэдгээр нь оруулсан юм. Хубилай хаан бол таны хэлдгээр Монголын империйг байгуулсан хаан. Тийм учраас Монголын төртэй холбоотой гэдгээр нь оруулсан юм. Тэрнээс бас олон хаан яавал ингээд Х.Тэмүүжин шиг улсууд наадах чинь олон байна л гэнэ шүү дээ. Тэрнээс илүү, хоёроос илүү байж болохгүй юм уу гэсэн юм. 


Ө.Энхтүвшин: - Ингээд санал хэлье. Д.Загджав гишүүн. Асуулт юм уу? Д.Загджав гишүүн. 


Д.Загджав: - Хууль санаачлагч, ажлын хэсгийн дарга хоёроос асууя. Тэгэхээр Ш.Сайхансамбуу нарын гишүүдийн санаачилсан хуулийн төслөөр ингээд харж байхад одоо нэг зүйлийг ойлгохгүй байгаа юм. Ер нь энэ төрийн шагналыг цогцоор нь өөрчилж шинэчлэх нь зүйтэй гэдэг дээр санал нэг байгаа юм. 


Тэгэхээр одоо энэ төслөөс харахад хуучин төрийн шагнал авсан хүмүүсийн шагнал хүчингүй болох уу гэсэн асуултыг би Ш.Сайхансамбуу гишүүнээс асууж байгаа юм. 


Үүнтэй уялдаад хоёрдугаар асуулт. Монголын болон ер нь төрийн үйл хэрэг тасралтгүй байх ёстой. Тасралтгүйгээр төрийн үйл хэргийг явуулахын тулд тэр төрийн залгамж шинж чанар нь хадгалагддаг. Тэгэхээр энэ одоо яах юм бэ? Өмнөх Ардын Их Хурлын Тэргүүлэгчдийн тогтоол бол хуучин гээд байх юм. Тэгээд ер нь залгамж шинж чанараараа ингээд явдаг ёстой. Ертөнцийн жам байгаа. Энэ хоёр асуултад хариу өгөөчээ гэж асууя. 


Ажлын хэсгийн даргаас энэ ажлын хэсэг дүгнэлт гаргахдаа хууль санаачлагчийг хуралдаандаа оролцуулсан уу гэсэн ийм асуултууд байна. Баярлалаа. 


Ө.Энхтүвшин: - Асуултад хариулъя. 


Ш.Сайхансамбуу: - Түрүүний шагналууд авсан улсууд хүчингүй болох уу гэж. Тэрийг бол авсан улсууд зүүдэг газраа зүгээд хэдэн үнэмлэх нь олгогдсон. Тэрүүгээрээ явна шүү дээ. Хуучин партизан гээд хүмүүс байж байгаад тэгээд дууссан биз дээ. Ахмад тэмцлийн зүтгэлтэн, Хувьсгалт тэмцлийн ахмад зүтгэлтэн гээд байсан. Тэгээд тэр улсууд тэмдэг одонгоо зүүж байгаад дууссан л даа. Тэр нь шиг тэгээд зүүж явж байгаад тэгээд мэдээж дуусах л байх. Тэрийг ямар буцааж авна, наадах чинь хүчингүй шүү гэж энэ хуулийн төсөлд ерөөсөө тусгагдаагүй. 


Залгамж ярьж байна. Ер нь өнөөдөр бид энэ одон медалийн тухай ярьж л байна. 15 жилийн дараа бидний оронд сууж байгаа хүмүүс одон медалийг яаж ч хувиргаж өөрчлөхийг бид өнөөдөр хэлж мэдэхгүй шүү дээ. Тухайн үедээ өөрчлөгдөөд, шинэчлэгдээд ингээд бүх л юм явна. Тэгэхдээ муутгахгүй сайжруулахын төлөө л нийтээрээ байх ёстой л доо. 


Ө.Энхтүвшин: - Ж.Батсуурь гишүүн.


Ж.Батсуурь: - Тэгэхээр ажлын хэсгийн хуралдаанд санаачлагчаас нэг удаа нөгөө З.Алтай гишүүн оролцсон л доо. Чухамхүү зарлаад ирээгүй юу. Тухайн үедээ байгаагүй юу. Би түрүүн хэлсэн. Хуваарьт цагийнхаа дагуу хуралдсан гэж. Бусад цаг үед оролцоогүй. 


Хоёрдугаарт, санаачлагчийн асуултад хариулж байгаа, ярьж байгаа асуудалд бид энэ төрийн дээд цол, одон, медальд шагнал олгох тухай асуудлыг шинэчлэхийн эсрэг, шинэчлэхгүй гэж үзээд буцаая, хуучнаар нь байлгаад байя гэсэн ийм бодол, зорилго ажлын хэсгийн гишүүд огт агуулаагүй шүү. Харин үүнийг төрийн одон, цол, медалийг олгох үндэслэл шалгуур, төрийн шагнал олгох хүнийг шалгаруулах болон олгох журам зэргийг цогцоор нь шийдвэрлэсэн иж бүрэн хууль авч үзэх нь зүйтэй юм байна. Нэлээн олон талын үндэслэл тооцоо, судалгаа. 


Зүгээр ярьж байна. Мөнгө дагалдчихаар одоо ингээд зүгээр шуудайлаад тараадагаа болчихно гэж. Би харин мөнгө дагалдахаар одоо намайг шагнуулж өгөөч гээд гуйгаад гүйгээд байх аа болчихно гэж байна. Би харин улам илүү гүйх болов уу. Одоо яагаад гэхээр тэр тэмдэг нь ч яамай. Тэмдэг нь байхгүй бол хэрэггүй. Бараг мөнгийг нь олгочих гээд гүйгээд байх болов уу гэх мэтчилэн. Тийм учраас энийг нэлээн тооцоо судалгаа, үндэслэлтэй хандъя. 


Хоёрдугаарт, ер нь тэр Засгийн газрын, Ерөнхийлөгчийн санал юу юм бэ гээд ингээд зүгээр тэртээ тэргүй бид төрийн юуныхаа дагуу журам юуны дагуу санал нэгэнт авч байгаа. Тэр саналыг харгалзаж үзэхгүй зүгээр л санаачилсан. Хэлэлцээд явъя гэж байгаа бол заавал тэрийг санал авч байх шаардлага байхгүй шүү дээ. Тийм учраас бас саналыг тодорхой авч үзэх юм байна. Үзэхгүй ч юм байх байх л даа. 


Тэгэхээр бид таны хуулийг эсэргүүцээд, хувь хүнийхээ хувьд ч гэдэг юм уу ингээд байгаадаа гол нь биш. Миний хувьд бол ажлын хэсгийг бас жаахан үндэслэлтэй, үүнийг нэг мөр, аливаа нэг хуульд өөрчлөлт оруулахдаа нөгөө урт настай, удаан жаргалтай гэдэг шиг. Тэгээд үнэхээр цаг үеэ олсон шинэчлэл болгож чадахын төлөө энийг хойшлуулах буюу төсөл санаачлагч нь энийгээ түр аваад байж байгаачээ гэдэг ийм л шийдвэр гаргаж байгаа юм. Түүнээс одоо юу гэдэг юм хуучинтайгаа зууралдах гээд. Тэр гавъяатыг нь авах гээд. Үгүй бол тэр олон одон медалийг нь цуглуулах гээд ч юм уу, энэ үндэслэлээр ажлын хэсэг үнийг буцаах асуудал яагаагүй юм аа. Харин цогцоор нь иж бүрэн шинэчлэл хийчихье. Энэ нь бас нэлээн цаг үеэ олсон, үнэхээр одоо бодитой байгаасай. Тэгээд олон талын субъектын санал санаачлагыг авч үзье гэсэн ийм л юм байгаа юм. 


Ө.Энхтүвшин: - Санал хэлэх хүн байна уу? Н.Энхболд гишүүн. 


Н.Энхболд: - Энийг бас их сайн бодож хийх ёстой зүйл гэдгийг гишүүд дийлэнхи нь санал нэгдэж байгаа. Ер нь өнөөдөр Монгол Улс ямар улс билээ гэдгээ бодох хэрэгтэй. 


Сая Х.Тэмүүжин гишүүний ярьж байгаа жишээнүүд байна л даа. Өөр хоорондоо, жишээ нь нэг нь дан хаант улстай, уламжлаад ирсэн. Нөгөөдөх нь Америк гээд тавиад үзэхэд юун хаан байтугай шууд л хэдэн улс тусгаарлаж очоод л өөрсдийгөө зарлаад. Шинэ улс шүү дээ. Гэтэл Монгол Улс бол төрт ёсны 2 мянга гаруй жилийн түүхтэй. Янз бүрийн үе шат дамжсан. Хүмүүсийнх нь сэтгэлгээ, уламжлал, зан чанар. Төртэйгээ харьцдаг ёс нь их өөр. Ийм улс л даа. Хамгийн эхлээд энэ үүднээс нь эхлээд бодох хэрэгтэй байх. 


Ер нь бол ийм төрөөс иргэддээ олгодог шагнал бол аль ч төрд байдаг л зүйл. Төрийн бас нэг атрибутуудын нэг гэж хэлж болно. Гэхдээ яг ямар төрд ямар уламжлалтай, ямар түүхтэй, ямар улсад ямар шагнал байх юм бэ гэдгийг нь их сайн бодож хийх ёстой болох нь. Ялангуяа Монгол шиг улсад. Манайх шиг түүхтэй улс их ховор шүү дээ, дэлхийд. Ийм олон жилийн төрт ёсны түүхтэй. Тэгээд одоо ингээд цоо шинэ нийгэм цогцолж шинээр байгуулж байгаа. Сүүлийн хэдэн жилд сэтгэлгээ нь холион бантан болчихсон. Ийм сонин улс их ховор. Ер нь бараг байхгүй. 


Тэгэхээр энэ талаас нь бодож үзээд. Би бол ямар ч байсан төрийн зүгээс олгодог, төрийн өмнө байгуулсан гавъяаг нь үнэлдэг ийм тогтолцоо юмнууд байх ёстой болов уу гэж ингэж боддог. Дээр нь ямар байх ёстой вэ гэдгийг нарийн бодох ёстой. 


Би яг үнэнийг хэлэхэд Ш.Сайхансамбуу гишүүний хууль санаачлагчдын нэгийнх нь ярьж байгаа юмнаас бас байр суурийг нь сайн ойлгосонгүй. Нэг ярихаараа ерөөсөө Жанцанноров гуайг яриад л, энэ огт байхгүй, хэрэггүй зүйл байдаг юм билээ. Иргэдээс ч их олон санал ирлээ. Энэ хэрэггүй эд байгаа юм шиг байгаа юм гэж яриад. Нөгөө ярихаараа одоо байгаа энэ одонгуудыг энэ одонгуудаар нь орлуулъя гэж яриад ингээд би сайн ойлгосонгүй. Яг энэ хуулийнх нь хувьд. 


Тэгээд яг энэ хуулийг ингээд хэлэлцэнэ гэхэд надад итгэл үнэмшил алга. Миний хувьд. Бид бас урьд нь энэ талаар ярьсан юм. Нэгэнт одоо уг нь огт байлгахгүй, баймааргүй эд юм шиг. Нөгөө талаар яг ийм хуулиар явахаар бас арай болмооргүй юм шиг. Энийг хойшлуулах хэрэгтэй гэж бодож байна. Би тэр цогцоор нь бодох хэрэгтэй. Тал талаас нь авч үзэх хэрэгтэй гэж байгаа ажлын хэсгийн саналыг зарчмын хувьд дэмжиж байна. Бүр буцаах нь юу байдаг юм. Хойшлуулчихья. Байж байтал өөр санал хаанаас яаж гарч ирэх нь вэ. Илүү их цогц, илүү их өргөн харсан тэр яг. Ер нь Монгол Улс гэдэг чинь өнөөдөр ямар улс юм бэ гэдэг талаас нь харсан. Юмыг яаж мэдэх вэ. Ороод ирвэл. Тэгвэл хамтруулаад хэлэлцүүлэх боломж бидэнд байна шүү дээ. Тийм учраас ямар ч байсан хэлэлцүүлэхгүй би хойшлуулъя гэсэн ийм саналтай байна. 


Ө.Энхтүвшин: - Энэ чинь хуулиараа ийм байгаа. Санал хураалт явуулна гэж байгаа. Ер нь хэлэлцэх эсэхээ шийдэх үү, үгүй юу гээд санал хураалт явуулна. Ингээд олонхи нь хэлэлцэнэ гээд явчихвал ойлгомжтой. Тэр дүгнэлтээ гаргаад УИХ-ын нэгдсэн чуулганд оруулаад явчихна. Хэлэлцэхгүй гээд ингэчихвэл нэгдсэн чуулганд бас оруулна. Гэхдээ нэгдсэн чуулганаас тэр шийдвэр гарна. Бас нэг шийдвэр гарна. Тэгээд буцаах тогтоол гараад тэгээд яваад өгнө. Нэг ийм юм бий. 


Эртээд бүлгийн хурлаар ярьж байгаад, энийг ярьж ярьж байгаад хойшуулъя гэж. Буцаах биш хойшлуулъя. Тэр Ерөнхийлөгчийн Тамгын газраас бас оруулж ирэх гэж байгаа юм байна. Тэндээс ямар төсөл орж ирэх нь вэ. Тэр хүртэл бас хууль санаачлагч Ерөнхийлөгчийн Тамгын газар, тэр ажлын хэсэгтэй бас ажиллах тийм бололцоо гол нь гарах болов уу гэж бодсон байх л даа, бүлгийн гишүүд. Тийм нэг шийдвэр гарсан байгаа. Тийм учраас энийг яаж санал хураах вэ. 


Ер нь бол энэ нэг одон, медаль, шагналын юмыг цэгцэлье гэдэг чинь аль эртнээс л яваад байгаа юм л даа. Бүр 2000 оноос хойш үе үеийн УИХ, парламентаар яригдаад л явсан юм. Жишээ нь, сүүлд 2001 онд нэг цол орж ирсэн юм. Тэр Чингис хааны одонгоос өмнө Монгол Улсын гавъяат усжуулагч билүү, механикжуулагч билүү. Энэ У.Барсболд Байгаль орчны сайд байх үедээ нэг тийм цол бий болгох тухай орж ирээд. Тэгээд тэр үедээ ингэж гавъяатыг тодорхой мэргэжлээр нь ингээд салбарлуулаад ингээд явах бол ер нь цаашдаа утгагүй юм байна. Тэгээд энэний дараагаар гавъяат зөгийчин, тэгээд одоо гавъяат гахайчин, гавъяат үхэрчин гээд ингээд бүр цаашаа салбарлаад бүр хязгааргүй явах юм байна. Тийм учраас энийг ер нь цэгцлээд. Жишээ нь, тэр Их Хурал дээр ямар санал гарсан бэ гэвэл Монгол Улсын гавъяат зүтгэлтэн гэдэг ийм цолтой байя. Тэр нь гахайчин байна уу, үхэрчин байна уу, эмч байна уу тэр нь хамаа байхгүй. Тэр төрийн ажилтан байна уу. Ерөөсөө л Монгол Улсын гавъяат зүтгэлтэн гээд тэгээд нэг ийм нийтлэг цол өгчихдөг байя гэж хүртэл яриад, тэгээд энийг бүр Ерөнхийлөгчийн Тамгын газар, Ерөнхийлөгчид уламжилъя гэж УИХ-аас тийм шийдвэр гараад явсан л даа. 


Тэгээд тэрний дараа бол яах вэ тэр сая Ш.Сайхансамбуу гишүүний яриад байгаа Чингис хааны одонг бол УИХ-аар бий болгосон. Тийм учраас энийг ер нь цэгцэлье гэдэг юм бол ер нь бодлого байгаад л байгаа юм. Харин энийгээ хийхдээ яаж хийх вэ, тэр Ерөнхийлөгчийн зүгээс өгөөд байгаа саналыг харгалзахаас өөр зам байхгүй л дээ. Монгол Улсын Ерөнхийлөгчид байгаа онцгой бүрэн эрх бол энэ төрийн одон, медаль, шагналыг хүртээх асуудал байгаа учраас. 


Тийм учраас ер нь хойшлуулъя гэдэг дээр санал хураагаад. Тэгээд ер нь бүлгийн санал маань ч тийм юм. Тэр хооронд ажиллах бололцоог нь олгож өгвөл яасан юм. Шууд хүлээж авахгүй гэхээр бас энэ маань асуудал ингээд зогсож байгаа юм л даа. Энийг уг нь явуулмаар байгаа юм, үргэлжлүүлмээр байгаа юм. 


Танайх ч гэсэн тэрийг бас ярьсан гэсэн. Тэгэхээр ингээд Ш.Сайхансамбуу гишүүнийг сонсох уу. Яах вэ энийг ажил хэрэг болгох талаас нь яръя л даа. Бүлгүүд дээр ярьсан юмыг заавал энэ дээр харгалзахгүй бол. Эндээс шийдвэр гарчихдаг. Бүлэг маань, жишээ нь танай бүлэг зарим асуудал дээр орохгүй гээд ингэж байгаа шүү дээ. Тэгэхээр нөгөө ажил маань зогсчихоод байдаг учраас энэ бүлгүүдийн тэр шийдвэрийг бас ярьж байх ёстой. 


За Ш.Сайхансамбуу гишүүн. 


Ш.Сайхансамбуу: - Баярлалаа. Би бол энийг үнэхээр буцаамааргүй санагдаж байгаа юм л даа. Одоо энэ яах вэ дээ ингээд буцах юм бол энэ ингээд унтарна. Ерөнхийлөгчийн Тамгын газраас надад саналаа өгсөн шүү дээ. Би түрүүн хэлэх гэж байгаад Ч.Сайханбилэгээс болоод мартчихаж. Надад нэг хуудас материал бий. Гавъяатыг байхгүй болгоё. Баатарыг нэг болгоё. Энэ хоёр хааны одонг ингэж оруулъя гэдгийг Дорлигжав байх үедээ надад албан ёсоор өгчихөөд явсан. Тийм юу нь байдаг юм. 


Тэгэхээр одоо би тэрийг дахиад л ахиж ав гэж байна гээд нэхээд байлтай биш. Би энийг хэлэлцүүлэг тэгээд явчихаасай. Энэ одон, медаль, бас хэрүүл дагуулсан, бие биедээ атаархсан ийм юмыг энэ Их Хурал, энэ хамт байгаа энэ Засгийн газрын үед цэгцлэх юмсан гэж бодоод байх юм. Энэ бол одоо ямар эдийн засаг, мөнгө төгрөгтэй холбоотой биш, бизнестэй холбоотой биш. Энийг ахиад л одоо над шиг яг ингээд бариад ороод ирэх хүн олдохгүй шүү. Энэ дээр нэг их уурлаад л, Ч.Сайханбилэг хүүхэд шиг гарч гүйж байх шаардлага байхгүй л дээ. Энэ чинь хэлэлцээд явъя. Энэ одон хэрэггүй ээ, энийг хасчихъя, энэ нь байж байг гээд энэ 76 гишүүн яриад нэг шийдчихвэл ер нь болдоггүй юм уу. Одоо би буцаана гэхээр үнэхээр би буцааж барьж авч чадахгүй л дээ. Энэ ингээд л хэрэггүй болно гэсэн үг. 


Ө.Энхтүвшин: - Тэгвэл санал хураах уу? Хойшлуулъя гээд үү? Яах вэ, дэг дээр бол бас байхгүй. Гэхдээ тийм жишиг бол байна. Р.Раш гишүүн бас нэг шагнал бий болгох тухай оруулсан шүү дээ. Тэрийг Төрийн байгуулалтын байнгын хороон дээр ярьж байгаад энэ Д.Дондог даргын үед билүү дээ хойшлуулж ярьж ярьж байгаад энийг ер нь бас Ерөнхийлөгчийн Тамгын газраас бас асуудал оруулж ирэх гээд байгаа юм байна, төсөл орж ирэх гээд байгаа юм байна. Тэрэнтэй хамтатгая гээд ингээд хойшлуулсан практик бол байна. Тийм учраас яг тэр утгаар хойшлуулаад энэ хооронд бас төсөл санаачлагчид ажиллаад. Тэр Ерөнхийлөгчийн зүгээс оруулж ирэх гэж байгаа төсөлтэй юмнуудаа уялдуулаад ингээд оруулаад ирье, ийм бололцоо байх уу? Тэгэх үү? Тэгж ойлголцоод тэгээд явах уу? 


Ш.Сайхансамбуу: - Би бол одоо энийг чинь хойшлуулчихлаа гэхэд би одоо Х.Тэмүүжингийн гаргасан саналаар ерөөсөө шагнал байхгүй болгож л оруулж ирэхээс өөр би энийг чинь дахиж өөрчлөх. 


Ө.Энхтүвшин: - Тэгж ойлголцоод саналаа хураачих уу? Дэмжиж байгаа гишүүд гараа өргөнө үү. 


11-ээс 7. 


Баярлалаа. Н.Энхболд дарга нэг мэдээлэл хийе. 


Н.Энхболд: - Би товчхон нэг мэдээлэл хийе. Өчигдөр Төрийн байгуулалтын байнгын хорооны даргын захирамжаар байгуулагдсан Сонгуулийн хуулийн тухай, хууль дээр ажиллах ажлын хэсэг хуралдсан. Бид нэг иймэрхүү явцтай байгаа шүү гэдгийг танилцуулах гэсэн юм. Д.Лүндээжанцан нарын болоод Л.Болд нарын санаачилсан хуулийн төслүүдийг хооронд нь нэгтгэх, нэгтгэхдээ нэгтгэхийн тулд ийм ийм саналуудыг нь хураагаад нэгтгэж болох юм. Ийм ийм саналууд нь аль алиндаа нийцсэн. Ялангуяа Л.Болдын санаачилсан хуулиудаас ийм ийм саналуудыг нь хураагаад нэгтгэж болох юм байна гэдгийг нэг зүйл дээр тохироод, энэ томъёоллуудаа тарааж өгчихөөд, гишүүддээ судлуулах гээд өгчихсөн байгаа. Ажлын хэсгийн 6 гишүүн байж байгаа. 


Хоёрдугаарт, нэгтгэчихээд дараа нь одоо бидний зүгээр, ажлын хэсгийн гишүүдийн ойлгож байгаагаар хүрсэн байгаа түвшин буюу холимог тогтолцоог албан ёсоор аваад ингээд шийдвэр гаргаад явчихвал холимог тогтолцооны хуулийнх нь бэлдэц гэх юм уу даа тийм ээ. Тэр нь ямар байх юм бэ гэдгээ бэлтгэчихээд дараагийн долоо хоногт дахиад хуралдъя гэсэн ийм байдалтайгаар Сонгуулийн хуулийн ажлын хэсэг ажлаа явуулж байгаа шүү гэдгийг хэлэх гэсэн юм. 


Ө.Энхтүвшин: - Дараагийн долоо хоногт дахиад хуралдах юм байна. 


Н.Энхболд: - Дахиад хуралдана. Тийм. 


Ө.Энхтүвшин: - Баярлалаа. 


Хуралдаан 11 цаг 25 минутад өндөрлөв.
Соронзон хальснаас буулгасан:


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

